
КIван гъарай
БИЦIИ ГЪУЛ'АН ККЕБГЪНА ЙИЗ ВАТАН
Раццахъ микIрахь гьибчнай руздин чвумурсиб КIакIнан зиин йиз гъул ерлешмиш дубхьна.            Къаб хал-цIатIан адар. Амма думусиб                  Аьхюб, манишин хруб адар узухьна.
Йиз Ватан ккебгъра гьаму бицIи гъул'ан,        Уьмрин яркьу рякъюз эвел улупу.
Таниш шлуриз кIурза: — Вуза бай гъурн'ан,      Бабкан гъахьи СертIил жаради дупун!
Табиаьтдин къанундиз а чан къайдйир,        Уьмри гъахура улихьна ухьура.
Накьдин шерефтйиркан духьна гъи абйир,          Шад деврин гештнаъ а, зегьмет убхьура!
Хълибгурайи дагъдин канчI, гъулан мурз   Уларикк ккабхьнайиз чIиви шикликди.               Ичв уччвушнар бегьемди кагъзикна хуз            Гафар аъназа гьюжатнаъ фикриккди.
Къурбан ишри абайин хутIлин ругдиз,     Читин вахтна гаш'валиан адапIу!
Мак апIураза ругдиз-каркнаъ абхьрубдиз, TIерникан кадабгънай уьл кIваин дапIну.
Йиз Ватан ккебгъра гьаму бицIи гьул'ан, Уьмрин яркьу рякъюз эвел улупу.
Таниш шлуриз кIурза: — Вуза бай гъурн'ан, Бабкан гьахьи СертIил жаради дупун!
ТАБАСАРАНДИЪ  ГВАЧIНИНГАН
Чаз лайикь ад дубхна гизаф йисари Гюрчег вилаятди — Табасаранди!
Зуз бикIуз мажбур дапIна кIван гьиссари Дава айи йишвкан гьарсар инсандиз!
Чру укI’ин али чигран цIадлари    Варишвариз арсрансиб нур тарабгъна! Марччлихъни хъаърайи ччилар-мудрарин Ярхи рамаг дагъ вуйибси дарабгъна!
Хяр убшвуз кIури нежбри ягъли дагъдиз      Чан хилиъди учIру дергес гъадабгъна.       Ляхин апIбу дахаргнайриз булагъдиъ         КIваз кпалгру шид хябяхъдизкьан дабгъна.
АьнтIикьади ккилибцури дагъдиан      ЧIвугарин нир гъябкъган шулхьа гьевеслу. ЦIив-цIив-цIив мукьмар апIури багъдиан Аьшкь капIру гвачIнинган жакьварин сесну
Нирин, ярквран, хяран гъирагъдихъ хъайи Чрушнари чпин бачкIар иришвура.
Аьтирихъсиб ицци, кефлу ниъ хъайи Гъизил кюкйир такабурди ришвура!
Никкдихъ хъайи мухан кIулари чIатху Чпин гарднар жилихьнакьан ис дапIна. Мухан бязи кIуларин сумплар гъатху Бегьерназра гъюрайивал гьисс дапIна.
ГвачIнинган мюгьлет шулдар темпларизра — Малар-чарвйир хъаъру, ашра угърушнар. Яшлуйизра гвачIин тIимбил сумплариз       Йивру вахт дар. Дугъазра а гъайгъушнар.
Аьхю бабаз тувна гъайгъушнарин чIукI — Чиг али укIар утIара афрариз!
Hyp, улубкIну прхи цирцларин бачукI, Лигуз душна йиччв туврайи арфариз.
Талитнаъ а гъуландар ва чIивишнар — Зяяди хьадан вахт гьичра гьадрапIуз. Аьгъя чпиз хъасин шлуб гьиишнар,
Кьюрдну марццакк рягьятвалин вахт гьапIуз.
Арфариз гвачIнин шуладар сикинвал — Дадлусиб кюкдин тIяаьмтIан ипIурдар! ВуйиштIан, арфариз ужуб эркинвал,   Хъайивал дарш, йиччвра иштагьди хурдар!
ГвачIнин ухди варитIан фурсвал кайиб, Гьелбет, уьру рягърягъ али ич датт ву! Дидиз аьгъя чаз успагьи сес айиб, Гъуншйир зигар апIуб дидин аьдат ву.
ЙИЗ  ЖАВАБ
Йиз багьалу веледариз: Жюмейиз, Мадинайиз, Фирдусийиз, Маринайиз, ФатIиматдиз, худлар вуйи Шекериз, Жемиляйиз, Шамилиз, Жяфраз, Myраддиз бахш вуди
Ичв суалназ 
гьамус жаваб тувраза,
Йиз йирхьцIуд йисан юбилейин улихь. 
Вахт дуфнайиз
ДапIнайиб пуз. KIураза Гъахьир вуза 
хайлин ляхнарин кIулихь.
Саб суалткн туврадарчва, 
хъа амма 
Дидиъ вари суаларин мяна а;
— Йип, аба, яв уьмур фици хъапIанава? Тяриф апIуз ккава, дарш йивуз тягьна?
Жаваб тувуб 
алабхъура гъи, гьелбет,
КкадапIу вахтна уьмриъ зу гъапIубдин.
Хъана ужувлариз Гъабхьнушра мюгьлет
Швумал зигураза гъи дарапIубдин. Шагьадатнамайихъ хъугъруш, зу гъахьну 
Ватандин Аьхю дяви 
ккебгъу йигъан.
Йиз уьмриъ хъана гъагъи дявйир гъахьу: Абхазия, Къарабах, Чичан, Афгъан.
Тарихдик гъи 
тягьна кипуз ккундарзуз. Думу узуз уьмри 
туву кьисмат ву.
Амма хайлин гьядисйир гьархрадарзуз...
Гьякимари тувруб жара кьимат ву.
Швнурсар генсек, президент гъушну Йиз девриъ, дипну
чпин гьякимвалин тахт. Швнуб саб гьюкумра гъафну ва гъубшну, 
Хъа халкьдиз чаз гьелера дябкънадар бахт.
Вари, гьелбет, гъубзнадар кIваин йизра – 
Келле компьютер дар 
чаъ вари гъибтуз.
Фикир тувру яшназ узу гъяйизра 
Гъабхьи гьядиса
ккундузуз  ктибтуз.
Учу, шерефтйир, Деънайган классдиъ, Мялимдин улихь туврайган жавабар, Раккнар тIаъну хабарсузди, пашманди Директор архьу, туву дердлу хабар:
— Хил алдабгънай гьамци гьялакди архьбаз,       JIaпpa чIуру хабар 
казук, бицIидар.
ГъакIну кIури Москвайиъ Сталин аба дупна. My дерд
ихь аьламдиз бицIиб дар.
Гьамци гъапи директор ишуз хъюгъю, 
Мархьлин литIансиб нивгъ улихъна гъафир. Учухъди ич мялимра ишуз хъюгъю, 
Кайи дердну
гъапIундай учу гъафил.
Дишла мектеб хъябкью, гъушча хулариз, Сумкйириз дилигди 
Фу аш, фу адарш.
Гъулаъ яс уьбхюрай 
Гимихь жилари

 учIвру ухьтар деетуй гизаф кьадар.
Сабсан ражну гьяркъзуз 
жилар ишури, 
Анжагъ дурар вуйи 
жара уьлкейин. 
Вьетнамдин Сайгондиъ 
зу лицури 
Айиган, гъафунзухьна 
имшах вуйир:
— Багъишламиш апIин, вакил, Гьамци пуб, мажбур вуза
мялум апIуз пис хабар:
СССР-ин генсек гъахьи Андропов 
Кечмиш гьахьну...
Гьялак духьнайиз табар.
ЧIивиди рябкъюразуз 
жилирин маш 
Уларилан чIатху 
нивгъар гъюрайиб. 
Вьетнамди кьюд йигъан 
жараб гьа дарш
Ихь генсекдин гьюрматназ
 яс дюбхнайи.
Гьяйифвалар зигурайи генсекдин – 
Социалист уьлкйирин даягъ вуйи.
Умуд кади шад уьмрик гележегдин 
Хьухъди аьлакьа
мюгькам саягъ вуйи.
Амма, гьяйиф, СССР
дабгъуз гъитну Ахиримжи йисарин гьякимари.
Гъачай  гьерххьа:
— Горбачевди фу гъибтну? Перестройка?
Дидъин аьлхъюра вари!
Бейнавайин фукIа кIулиз удубчIвдар Анжагъ зиян тувну аьламдиз вари.
Дугъан кьяляхъ гьюкмарин улихь гьучIвдар 
Фуж халкьдин гъуллугънаъ гъахьнуш йип ари?
Аьхю политикайигъ хьуб варитIан 
Гъагъиб, варидин уларикк рякъруб ву.
«Пулна политика атом дявитIан ЧIурудар ву»
гъапи Тейлор гьякьлу ву.
Йиз халкь тухъ,
арбаб aпlpy жюлег хьазухь — Перестройка! - гъапнийи Горбачевди.
13
Гъи думу гаф 
мелзналан пуз дабтIнахьуз Халкьдиз учв даккниб 
аьгъя Горбачевдиз.
Ельцинра кьяляхъ гъузундар Горбачдин.
Дугъаз «Демократия» гаф хуш гъа
бхьну.
Халкьди швумал зигура, ляхин сачдин...
Ихь уьлке аьжузвалин ЦIарназ гъабхну.
Даринхъа Ельцин аьламатнан инсан?! Рекорд улупну гьа ихь президентди!
Учв марцциди улупури, сад йисан 
Хьур кас утIурккну -
кIулар  гьюкуматдин.
Черномырдин — чан дугъри кас ва хъасин 
Гъуллугънахъ ул хъмиди гьаъну Степашин.
Багьна дибрихъди адаъну Примаков.
Ичв уьмриъра 
деврин чархар илтIикIур,
Хъа йиз наслиз себеб адар шад хьузкьан.
Сарихьанра кьисматнахьан гьитIикIуз
хьибдар. Ккуний уж'вал шули учвузкьан!
Брежневдин гьюкум гъябкъдари кIуру: «Коммунизмйин девриъ сарун гъахьунхьа!» Дугъ'ин чаз хас дару таж улубкIуру. 
Жюрбежюр фикрарин лукIар гъахьунхьа...
ГъакIихъан гьякимар гъитуз сикинди, ЧIивиди имиди, танкьид апIухьа. Гьюкум гъабхурушра писди, чиркинди, Дугъан ччвурнахъ Адлу гафар агурхьа.
Гьаз вуш Леонид Брежнев гьархнахьуз 
Дугъан гьюкмин йисар вуйишра дадлу.
«Бикар», «гаш'вал» кIуру гафар Аьгъдайхьуз...
Тарихдиъ гъитну дугъу ляхнар адлу...
Узу фу гъибтну, кIваин апIуз шлуб. My жилиин
йирхьцIуд йисан алиган? Аьгъязуз узура пайгъамбар даруб...
Рягьят вузуз 
юкIв марцциди айиган.
Жараб дарш йиз уьмрин гьялкьяйиъ кьюкьяр, Хъугъай, саризра ахьуз гьитур дарза.
Йиз ччвурнахъ лазим дару гафар, люкьнар, Aпlpy саягънан ляхин ГъапIур дарза.
Гъургъушум ивну гъянаъ чIуру кьастназ 
Гьаму жил'ин гъилицу касра дарза.
Уж'вал ибшри, кIури Хусуси шигьдин 
зарар тувур дарза.
Белки гъи дарш гьерхдичва Закур вушра, 
Узхьан дарш йиз рюгьярихьан Чарасуз:
«Гьамкьан аьхю гъуллугъар Ву хъаънушра, 
Набшдив, аба, уч гъапIу Девлетар хьуз?
Чпиз уч гъапIну девлет, Гъизил -варакь, 
ВутIан бицIи гъуллугъариъ Гъахьнушра...
Икриъ машин, жибдиъ пул, Хулаъ яракь...
Ул абцIрадар, 
УхдитIан фун абцIнушра.
Узустариз гьадму Суалназ жаваб Тувуз хьибдар
Читинвалар, зиллетар. Гьярам касдин шулу Гьарган юкIв хараб...
Гьаз вухъа хараб...
Гьаз вухъа йиз 
Лазим дару девлетар?
Зукьан девлетлу кас 
Алдаршул жил'ин – 
Азуз кюкйирстар хьур велед, Хьур худулра.
Гъадагъунчва Аьгъюваларна зигьим...
Йиз кIваз рягьят ичв хуш КIалбари тувра!
Уьмур гъубшниз къураматдин Гъайгъушнаъ, 
Саб йишвахь архаин хьуз 
Гьич даршлу.
ЙицIишубуд йисан Гъахьунза Хючнаъ...
Жигьил йисар ухди Гьархуз хай шулин?
Хючна гъулаъ Рустам кIуру кас айи, 
Гьюкмарин, аьдатарин 
Улихь гъахьи.
Гьархрадарзуз  дугъан
Теклиф дарc кайиб – 
Тяcирлу cюгьбат гъапIнийи. Ву гъабхьиб:
— Йиз веледси уву Гьисаб апIури, 
Хьпаз лигну гьамциб Теклиф тувраза: 
— Къурабатдиъ чан уьмрин вахт гьапIруриъ 
Юкьур улар духьну 
ккунду, кIураза. 
Кьюб ул цIиб ву къурабатдиъ айириз, 
Читин имтигьян ву 
рякъ - ражнан къайдйир.
ИпIбан - убхъбан, гафнан рябат хъайириз 
Герек дар агувал 
Аьлава файдйир.
Гунгьарин аьф апIри Рустам халуйин, 
Дугъан гафариз йишв дабгназа гъянаъ. 
Фунин, мелзнан рябат, ягь дюрюбхрариз
Йизирвалиъ вахт гьапIбан шулдар мяна.
Гьамци гъапиш хътругъузра мумкин ву.
Амма нягьякь жилгъакьан гъабгур дарза.
ЙирхьцIуд йисандин йиз уьмур сикин ву: Гиран ктапIур, ясан элегур дарза.
Ляхниъ ужуб коллектив, Хулаъ — хизан.
Азуз. Гьаз вухъа,
Жара артухъ девлет?
Гьелелиг кьяляхъ душман, Aпlpyp бизар
Гъахьир дарза. Гьадму вузуз Вахт, гьелбет.
Кадабгъу рякъ'ин Узу швумал дарза.
Думу йизси Ватандин Кьисматра ву.
Вахтнан тIалабназ 
Кьюб маш гъивур дарза, Коммунист хьувал 
Заан кьиматра вуй.
Аьхю Ватан бицIи ЧIукIариз пай 
ГъапIдар гьякимар ву, Аьдати халкь дар.
Рихшант апIуз хай шулин? Ари йипай?
Гьаз уьлкейиъ ляхнин Натижйир адар?
Дирбаш'вал ву 
Вафалу хьуб Ватандиз. Президент уьлке ХъапIру гими ву.
Горбачевдиз, Ельциндиз ДайкIан начди? 
Халкьдигъна маш гъязабгуз Лап читин ву.
Гъачай  гьерххьа:
— Горбачев, Ельцин, нашди Уьлке тухъ апIурча,
Klypy тярифар? 
Халкьдиз аьгъю гъабхьну Яваш-явашди.
Биширугси гьюрхну Ичв ацIу гафар.
Гъачай кьяляхъ хътакухьа, Пуз ихтияр 
Адарзуз. Гъахьну 
душваъра гъалатIар.
Амма мициб вягьши демократия 
Герек дархьуз.
Адархьуз къайда, шартIар.
Магьа уьлке ккадабхъну КIан'ан-кIулиз. ХъючIюбхну гьарсари Чахьан шлубси.
Амма гьамциб 
гьялнахъна хьу гъабхури Гъапундар чав 
Аьжуз гъапIу халкьариз:
«Багъишламиш апIинай, Тахсир вуза».
Ихь абйири ва йиз наcли уч гъапIу
Уьлкейин девлет тувну сакьюдариз. Приватизация гафну пуч гъапIну 
Гьацира дюргънайи кефйир халкьарин.
TIарашнан пай ккудрубкьдариз гьамусра вартIан хяви гаф ву приватизация. 
Девлетнахьан рябкъюрадар намусра, 
Дупну гъибтра:
— Приxватизация!
Аьмалдар кьаст 
кIулиз адабгъу Чубайс шуладар сикин. Хайлиндари гьерхра:
— Йипай, гьаз му бай Тахсир aпlpyp адар, туврадар фикир?
Дюн'яйин уьлкйирикан вартIан аьхю 
Девлетлу жилар хъайиб ву Урусат!
Гьаз вуш ихь паччагьлугъдин гьарсар аьхюр 
Тамам апIбахъ гъахьундар чав кIуруб зат.
Ккуний вари аьламдин миллетари 
Чвевалин рюгьниинди уьмур хъапIуз!
ГъаркI ва аьсси дапIнахьа зиллетари...
Дубгъухьа душмникра сагъи гаф капIуз!
Гьялаквали гьякьлу къарар адабгъуз Гъибтурдар, хъасин шулухьа швумал. 
Тюнт ва гьялак махьан кьисас алдабгъуз, 
Дидин бала кьаназ улдубчIвдар кIуллан.
Жара кастIан жвув 
сацIиб исди дерккиш, Дидкан чвуз айиб 
уж'вал ву гьа анжагъ. Маншаллагь вуз гъюрайи кьаза дебккиш, Шерефтейизкьан макIан:
— Элег, алжаргъ!
ГъапIуб гъапIну, 
гъипIуб гъипIну ... баладар Кефер апIидиза 
туврубкьан! — макIан. ВижнасузвалтIан 
аьхю бала адар

Зегьмет зиг ляхниъ,
йишв хьайизкьан сакIал!
Табасаран чIал, йиз багъри бабан чIал...
Фукьан ширин даринхъа 
яв гьарсаб гаф!
Бязидарин зяиф бикIбарин ачIал 
АпIуб алабхъунзуз...
йиз уьмриъ гизаф.
Шиъриз бенд герек ву, раккниз дарчарси, Гафариз ранда йиврур узу вуза.
Шиърин цIарар каржри шулза арчалси 
Кьяниб вуш халабажиси дабгъурза.
ЦIийикIултIан агурза цIийи гафар
Келлейиз ужустар аг, гъядягъ! — кIури.
Дустраз кIурза: —        АпIуз ккаш яв тярифар 
Зухь макIан, гъалатI
каш, машнаъ йип, кIури.
Пулихъ масу тувур дарза намусра,
Журналист, шаир гъахьунза Йиз халкьдиз.
Тамам дархьи кьастар айиз гьамусра, 
Гуннгьар кади гъягъюз ккундарзуз накьвдиз...
Хайлиндари кIури шулзуз Гьамцира:
— Эй бейнава, гьаз хюгънава гьякьярихъ?
Увустари кефер хъаъра Гьацира, 
Касиб шулва, ляхнар
хъахьди  швякьярихъ...
Мадар апIуз фила дубгъуйкIан узу, 
Гьаз апIурдарва хусуси Фикрар терг?
Абйирин мисал дубгъузра вахт вувуз:
«Увуз тувруган бис, хъа йивруган гьерг!»
Гъиллигъ казук гафар апIуб узукди,
ФужкIа хьтру йишвахь, архаин вахтна.
Уьмрин тема гьял апIурза назукди,
Жаваб тувуз фици гъавриъ аш бахтнан.
Васият апIурзавчвуз, шаклу дархьуз:
— Гьич мугъузанай девлетнан лукIар хьуз.
Аьдати алабхьруб, ипIрубра ахьуз, 
Дахъуьб — гъудужвубра. Сарун фу ккунду?
Уч апIинай, шулуш учвхьан лап гизаф 
Хизандин бахтнан,
мюгьюббатнан девлет.
Фукьан текрар гъапIишра, дарза бизар:
Уьмур ибшричвуз гьаргандин беркет!
Учвуз: йиз бализ, шубариз, худлариз 
Маншаллагь! кIураза, тягьна кипдарза.
Узура фила вуш гъитIу хуттари Веледарин сппар чIурхуз гъитдарза.
Машин, жара девлет уч гъапIундаршра, 
Гъагунза зуз дустар — ужудар баяр.
Суфрайихъ булди гъафунар шулдаршра, Шад сюгьбатнаъ шулча узу, йиз таяр.
Аьдат вуйихь
хулаз гъафи хялариз Гьюрмат апIури 
ва ужубсиб гьиври.
Раккнар гьарган арццну шулич дурариз, 
КIван жумартвал,
ачухъвал улихь диври.
Учвура гьаци апIинай, веледар, 
Хялижв хулан девлет, берекетра ву.
Дярякъричвуз учузкьан аьхю дердер, 
Къабпи аьсир ич уьмриз кереметра ву.
ЙирхьцIуд йис яш, фу ву? — кIурза арабир.
Улариккан ккудубгу саб дакьикьа!
Гьялак махьан узуз пуз: «Вува кьабир!» 
Сифте абг
уьмрин  яшарин  гьякьикьат.
Шерефте йисари узура кIуйза:
— Ккуний узуз ягъчIвуд йискьан яш туври!
Ва уьмрикан шиъри цIарар дикIуйза, 
Гьамус кIурза:
— Жикъи уьмур тутруври!
Учвузра, йиз веледар, ккун апIурза 
ЙизтIан ярхи яшар, мяналу уьмур!
My бенднакра гьамцдар цIарар каурза:
— Бахтлу хьуз аллагьди апIричвуз амур!
АРТУХЪ ШУЛДАР БАБАЗ ВЕЛЕД САБАНРА
Артухъ шулдар бабаз велед сабанра — 
Ранда йивнай уччву гафар дар мурар. 
Танклин гюллдикк ккадрахъри велед сарра, Ул'ан нивгъ рубзуз гъитрудар ву дурар.
Хъугъай узухъ, дявдин тIамгъа марцц шулдар.
Шлиз аьгъдар дявди баяр дарапIруб? 
Ухьуз дидин даре фициб вуш аьгъдайкIaн?! Люле али пис яракьра терг aпIpy
Дава бихъру замана гьич хьибдайкIан? Авадан хьибдийи жил, юкIвра бабан, Рягьятвали чюлра апIрий баябан!
Бабаз артухъ шулдар велед сабанра, 
Ашра чаз гьеле хьур байна йирхьур риш. Бясав гъапIиш, белки, aпlyp йивбарра, 
Амма бабу хъирифну чан гъурд гъивиш, Зиян ваъ гьа, хъа иццрукьан апIурдар.
Веледдин пис гаф ву абйириз зиян, 
Ебхь, йиз велед, думу кьаназ сагъ шулдар. Лазим дару шит гафар, алдарди ян,
Ергуз мигъитан мелзналан чиркиндар, Даршиш кьан хьибди къайдайиз хуз вари.
Сабур апIин, гьялак махьан бахт абгуз. Арайиз адабгъ уж'вал, гьялал зегьмет. Бабаз мигъитан жарариз ккарагуз, 
Ари гьаму ву вартГан сагъи девлет. Наразивал хизандиъ гьич дарибшри,
Раж хъипри бализ — шураз аьгъю ибшри: Артухъ шулдар бабаз велед сабанра!
БАБАН  ВАСИЯТ
Жан бай, хъебехъ, аннамиш апIин йиз гаф, Гъит думу вуз гъюру уьмриз даре ибшри! Ватандиз хайир тув, душмнариз — инсаф...
Гъит яв ччвур варидариз машгьур ибшри!
Ужуди аьгъю дарапIди хасият, 
Ярхи уьмриз фицир вуш дуст мидисан.
Уьмриъ бахтлу йихь! АпIурза васият: «Дугъри юлдаш гъадагъуз шулдар йисан».
Дархьиди жарарин мутмуй'ин хаин,  Яв хилар'инди марцци ляхин апIин!
ТIагъру дапIну махьан хулаъ архаин — АмкI адапIну жарариси уьл ипIин!
Къариз зарар, ялгъуз сариз мянфяаьт 
Тувуз ккунир гизаф усал адми ву. 
Уьмриъ герек шул, гъадабгъ саб сяняаьт, Жигьил вахт илим гъадабгъру йисар ву.
Йисар гъягъюр, аьхю шалва, шул кюлфет, Халкьдиз чIуруди мугъузан, йиз женнет! Шваин гъибт: хизандин арайиъ сабвал 
Ву ихь уьмриъ варитIан заан девлет!
БАГЪРИ ЧIAЛ ЙИЗ ГЬЯКАЛ В У
Багъри табасаран чIал, Йиз дюаь, гьякал вува.
ГъапIундарза вуз кучIал — Гьарган зуз бакар вува.
Уву читинуб, гъагъиб ву кIур. Гьаз? Вуза мюгьтал.
Хъа  узуз-рягьтиб, сагъиб...
Гьаз иивуикIан вуз бюгьтан?
Гиннесдин китабдиз ву 
Гьаз адабгънуш аьгъявуз? Швнуб саб падеждиз ву Уьмур тувуб аьгъявуз?
Даришри улхьбаригъ йиз зиянкар гафар, кIвахъин. Хъа йиз «ачIал» апIруриз Афрар гьивуйза ахъли!
Ашкар ишри, багъри чIал, Увкан такабур фикрар. Имбубсан духьну исчIал апIуразавуз икрам!
ЙИЗ ТАБАСАРАН
Тяриф дариз гъюрай гаф вуйиз гьарган, Аьзиз вузуз йиз жанси Табасаран!
Увуз хялижв гъаши яд касдин кIваан Хиял гъюру рякъюз ккунди сабансан!
Салам тувну увухьна яр-дуст гъиган, 
Ккунш хал вува, ккундушсана ресторан! Уьру жил ккай халачий'ин деиган, 
Гьяиран шулу, Табасаран, йиз Табасаран!
Ригъдин нурикк гвачГнин ккархьу цIадларси, Багьа вузуз яв гьарсаб гъул, гьарсаб хал!
Яв багахьлйир, йиз кIваз ккуни агьларси, Ширин вузуз жумарт вуй йиз бицIи халкь!
Фуж гьевеслу шулдар яв гъярар гъяркъган, Дагълариан зил хъади ахмиш шули?!
Яв булагъдин марцци цIадлар чягъ гъяхьган, Аьхю Волга гьатIланна аьхю шулу.
Душвлан гими гъяра ягъур севериз, 
Диди вузра буюр, кIура, яв хал ву! 
Гими хъапIрай касдин кIуб чан аферин, Табасаран халкьдинна кIван хиял ву.
з I
КIВАН СУЗА
I
Хажалатнан гьисснаккди кIван симари АпГуразуз гъи мажбур гьенг адапIуз. Гьянаъ учIвру дерд шулушра, жилари Гъитурдар улариккна нивгъ ккадапIуз.
КIури шуйхьа: — МиржцIур миллетдин Ватан 
Ву албагу чвйирин мюгькам гъала!
Дидик кучуз шлур айтIан ва чIатан Адар сарра кучиш, хьибди чаз бала!
Шлин - вуш учIру футнайи адаъна 
Накьдин дустар кчIихбарин майдандиз. Кьюб миллетди аьсрин вахтар ккадаъна, Чиб-чпихъди албагну гьамкьан гагьдиз.
ЦIийи Узен, Тбилиси, Фергъана, 
Сумгаит, Баку ва Дагълу Къарабах! 
Гьарсаб хулаъ дерд убхьура, фигъан а, 
Хъа футнакриз ккундар сарун жара бахт.
Гьарай, эллер, пис ксариз пухьа гъи:
— Яваш йихьай, кипдар Ватандик бюгьтан.
Ккебгъначва женг мянасузуб ва гъагъиб, 
Гьаз дапIначва халкьар азагъун, мюгьтаж?
Дустарихъди буш чюлиъра яшамиш 
Хьуз шулу ккунибкьан шаддк ва сагъди. Дустар хътрувал вуйинхъа яракиш,
Дад шулдар, лицурашра гюрчег багъдиъ.
Гьаз ибшрихъа миллет жара апIувал Гьамкьан аьхю уьлкейиъ варж чIаларин? СатIиди албагну уьмур хъапIувал 
Къанун дубхьну ккунду вари халкьарин.
Саб хизандиъ хьуб миллетдин вакил а: Аба табасаран, баб кIуруш лезги. 
Санур бализ швушв урус дишагьли а, 
Хъа тмунури гъадагъна узбек, дарги.
Ватанагьлйир! АпIуразачвуз миннат: Аллагьисан шерик йихьай ужувлаз! 
Веледариз дубхьну ккундуш бахт, кьисмат, Сабанра шерик махьанай харжувлаз!
Гьаму шиир ибшри учвуз йиз гьарай, Мигъитанай футнайи дуствал чIюбгъюз. Читинвалиъ айириз хил гьачIабккай, 
Дюз алапIубтIан гъулай ву шейъ уьбгъюз.
П
ЧIвуг кабалгна чан сумчир йигъан швушвси, Дид'ан гъюрайи шид наънан вуш, пуза?
Дагълариккан гъюрайи сес ушв-ушвсиб, Читин дарзуз гьадму йишв улупузра,
Кефлу дапIназа гюрчег табиаьтди!
2.  Зак. 154.
Кюкйир адашвуз кIурайи кьюкьяри Чпин маш узухьинди гъязабгура. Сабдиканра вижна ктру люкьяри, 
Бац гъивубси чпиз ипIруб абгура.
Табиаьтдин уткан аьгьвалат гъябкъган, Себеб айи гешт апIуз, ялхъван кабчуз, 
Эйси хътру уьлкейин гьялар гъяркъган, Даккунди юкIв гьич шулинхъа ктабчуз.
Гамуш дагран ар'ан ирибгъу шидси 
ЮкIв кьалуди дибикьнайиз, дерд кади. Даршулинхъа рякъруган уьжар шитди,
Кялхъра халкьдик аьмалдарвал кIваъ ади.
Халкьдиз хайирлу ляхнар апIбан ерин Гъайгъушнар а аьшкьниинди ккадабцIбан. Гьаз абгурдар тахсиркрарин шил дерин, Уьлкейин танх ичIи апIбан, ккадабцIбан?
Уьлке дигиш апIурайи гьялатнаъ Гьарури чахьна зигура жилавар. Бейнава Ватан, яв девлет, гьяятра Гъабхбан гъаразнаъ а бязи живанар.
Нач'вал адар текрар апIруриз тасим,
— Аьгь апIин, халкь, гъи дараскьал вядайин. Вахтназ вуди дуфнайиб ву ва хъасин 
Женнет уьмур рябкъюрчвуз бул мянайин.
Гьарурин суфрайихъ хьибди бул гъафун, Девлет гъибди, тухъ хьибди гьарсарин фун. Гьамци кIурударин метлеб ву хаин - 
Тахсрар ккеркну, уьмур хъапIуз архаин.
Белки, гьамцира апIурашул фикир: Тмунуб уьмур гъябкъю ихь яшлуйир
Закур дарш къад йислан накьвдиъ шул сикин, Жигьилариз гъархди вари гьядисйир.
Аьгъю йибхьай, улдугнайи гьякимар, 
Шлиз герек вуш гележегдин кьисмат. Жигьилари гъибтидарчвуз сикинвал,
Накьвдиъ ашра гьерхди, тувдичвуз кьимат.
Халкьдин улихь улхру гафар сакIлидар Хайлиндари кагъзикна хуз дудубгъна.
Улхб-улхбу унтIлан дубшна амкIлин цIар, Гафар'инди дахъ айи гьар кудубгъна.
Гъийин базрарин кьиматари курччвра Щиб пул айидарик учIвру рубар.
Вазли гъадабгъурай маважиб учвра
Чагъ апIруб дар ипни духьнайи кIурбар.
АмкI ккадапIну мукьдихъди лихурашра, Амма гъюруб ву гьякъи шигьдин саягъ. Гъулаъ колхоз-совхоз ккадахьурашра, Нежбрариз гьякимар шуладар даягъ.
Футнайи чан ччивар гьатIарццна ярхлаз, Гьадму дарин уьлкейиз аьхю бала! 
ХъадабтIна беркет хайлиндарин хулаз, Ресторандиз гъушу вахт гьархра кIваълан.
Азадвалин, демократвалин девриз Духначачву! — гьякимар ккебехъурдар. Гьамциб аьжуз, гъилицнацвалин девриз Гьадму гафар аслагъ ярашугъ шулдар.
Мушваъ гьюжат, тушваъра дявдин пIакьар...
Гьаз арайиз дуфнаш, жаваб адархьуз. 
Ишура дадйир ис дапIну кIулар, кьамкьар, Фтин тахсир вухъа балихъ мягьрум хьуз?
Дадйириз артухъ веледар сабанра Даршлуб аьгъяхьуз хлин хьуб тIубси. Гьянаъ айиб ихьсиб юкIв ву бабанра — Зиян шулу сацIибкьан чак кутIубси.
Хъугърударра гьякимарин кучIларихъ 
ЦIиб духьнадар, гьюрхна дурар зикварси. Бедбахтвал ккажабгъурашра урчIарихъ, Рябкъюрдар, вуйирси учв бюркью касси.
Люкьнарихъди исккан — заан aпlypa Муганаздин регьбрар гъийин кьямшари. Девлетлуйир ацIу шула-ипIура, 
Касибарин улар кацIна ишбари.
КIваз иццру апIуриз, гъяркъиган бицIир, Гъилицнац хьуз уьмри мажбур дапIнайир. ГьачIабккну чан ипни, ккуру хил бицIи, Начди умудвалин гаф зук капIнайир.
Девлетдихьди ацIнайдарра алахьур
(Дюз гъюрадар гьамцира къайд дарапIиш). Сари кьюб мертебайин хулао гъапIиш, Тмунурин гьюжатну aпlypy хьуб.
Гъачай гьарсари апIухьа ихь юкIвар 
Гьялал зегьмет зигбиинди девлетлу. 
Анжагъ духьну ккуидар девлетнан лукIар Уьмур хъапIхьа намуслуб ва жюрэтлуб.
Жилиина Аллагьди халкь дапIнахьа Мюгьюббатнан, чвевалин уьмур хъапIуз. 
УчIвру гулдин ккайи вяда гъапIрахьа, 
Ккуний вардин уьмрин бахтнак тIирх капIуз!
III
Дагълуйириз варибдикан ву эзбер, 
Гъябкъю ксар ву уьмрин учIвру кьисмат. Гъул'ина гаш'вал гъюз мумкин ву, эгер Гъулан мяишатдиз тувурдарш кьимат.
Эгер гьамци ккидипуруш айибра, 
Мянасуз ву девлетнакан улхувал. Гьуландари гимихь кIура: — Аьйибра  Дарин ухьу гьамциб гьюкмихъна хувал?!
Удрихьна гизаф удрар уч апIруган
Анжагъ гьаци гъапIган абцIру чувалра. 
Уч дарапIди анжагъ айиб ипIруган КкудубкIуру. Хъасин хьибдар уж'валра.
Гьюкмар, гъуллугъар бадали хъергнайдар, Гьялак ву халкьар чиб чип'ин алауз. 
Багъри жиллан жара йищваз гьерграйдар  ЦIиб айинхъа? Мал-хал дипдар чарасуз?
Анжагъ гафар апIбан устад Горбачев 
Чан саягънан кас — депутат Брынцалов...
Чубайсар, Гьяйдрар ал халкьдин мелзниин 
Пис терефнаан гъузди дурар кIваин.
Абйирин ужуб насигьят а, гьамциб:
«Увхьан шулдарш, мюхъюгъян ляхнихъ гьичра.»
Нагагь ижмишнаан кьаст дапIнаш, гьациб Ахириз женг гъайибх, язухъ йибхь ичра.
«Дюз дарва, Борис!» гъапиган Ельциндиз Лигачевлик кялхърудар цIиб айинхъа? Даршлустар ихтиярар президентдиз 
Яв терефнаан тувдар, халкь, дайинхъа?
Ав, дугъаз гъапIунхьа аьхю ихтибар, Бали абайиз дарапIру хъугъвалра. 
Дугъу тувунхьуз Азадвал, Ихтияр,
Мархьлин кьяляхъра шулдаринхъа гъугъра?
Гафар шулихь, анжагъ ляхнар шуладар, 
Ихь хъугъвалин натижйирин дад набшди? Уьлкейин хъуркьуваликан гьаз кIурдар? 
Сифте гьамци гьерххьа: — натижйир нашди?
Лизи кумси ихь вахтарра гъягъюра, 
Уьлке кIан ккадру люткейиз ухшар ву. Уыирин ишлар, ишбар ибахъна гъюра: 
Ихь аьрабайин чарх гъюбгъдар фужар ву?
Гьаргандин ихь аьдат — уьзур ву сарун - Хъугъвал гъибтуб ва багъишламиш апIуб. Хъугъурхьа, гъапишра лизибдиз кIаруб, Хъасин алахьурхьа тIубар'ин кьацIар.
Депутатар ктагъруган Думайиз, Ужуб ният ади сесер тувунхьа.
Гъабхиб фикриъ айиз, кIваин шулайиз...
ВартIан аьхю кучIляхар улупунхьа.
Саб ари лиг, гьапIраш хъебехъ Думайи, Люкьнар уьлюрхюра лап дичIвлустари.
Ишлетмиш aпlypa вахтра, чпиз тувнайи, Анжагь чпин хусуси ад уьбхюра.
Хъивну шулу чиб чпихъ залин кьялаъ, Ухшарсуз ву, кIуруш гъабхьиб вуйибси. Вушра жиниди гьитдарза йиз гъянаъ 
Бязи депутатар качахъ хуйирси 
Хъивру элегури залиъ ва хянаъ.
Ккунибкьан девлет ва маважиб ашра, Амма гьюжат ипра чпиз льготарин.
Касиб касдин шалврикк аьхю жиб ккашра, ИчIиди ву, сес адар манатарин.
Депутатар, нашдиячв ацIу гафар, 
Гъуллугънахьан гьаз гьархначвуз аьжуз халкь? Нашдиячв ич улихь гъапIу тярифар, 
Вахт дубхьнадар аьхир гьархуз гъапиб накь.
Сяргьят ади ккундаринхъа кялхъбазра, Хъугъвал алдабгъуз рягьят ляхин ву гьа. Себеб ади ккундаринхъа аьлхъбазра, 
Шадвал шулин айиган дердер фургьан.
Амсар-дифарин арайиъ реформа...
ГьапIрушра мюгьтал дубхьна аьжуз хялижв. Демократия, Ачухъвал, Реформа!
Гьаму гафарин дубхьнадар кIан-кIул, рижв.
IV
Эй инсанар, зуз ккунидар, багъридар, Вахтну тIаъназа фикрарин гъаразнаъ. Гизафдариз кьастар ашра сагъидар, 
Амма ляхнар шулдар инсан саягънан.
КIурхьа: — Жил'ин хьибди булди ризкь, йимиш, Анжагъ гьялал зегьмет зигри гьарсари!
Амма зяиф бегьер гъапIунхьа битмиш - Кагьал зегьмет гъизигунхьа йисари.
Гьякимарра кьяляхъ шулдар кучIларин Уччву гафар'инди ккарцури халкьар. 
Сесер-чIигъар кючйиригъ шул гучIбарин, Уьлюрхюри тапанчийиан пIакьар.
Улдугнай кас, гьаз дубграва ягь, намус Рягьматлу яв абайи жил'ин гъибту? 
КIваин апIуб хайирлу хьибди гьамус: «Мугъузан инсанарин хатир ккибтуз!»
Гьачай, aпlpy гафназ тувхьа паргарвал, Тмундари кIуруганси маншаллагь! 
Жара касдиз жвувкан шулуш зигарвал,
Ккундарзуз лап девлет шулушра валлагь.
Aпlpy ляхин-кар адарди кючйиригъ 
Гъяхьна бузукь жигьилар шагьриъ, гъулаъ. Аьйиб дарин гьамци гьапIуб ярхи йигъ? 
Мици гъабхьундайи этег я гъуннаъ.
Аьйиб дарин жвуван жил'ин дилихди Жарадариз «Чавай!» кIури ккарагуб?  ЙицIуд йис ву аьхюдарин дибрихъди 
Уьлке сагъ aпlpy жюлег, чпи гъудубгуб.
Гъудгник aпlpy дюъйир шулихь жарадар, Аллагьдиз аьф апIин, кIури гунгьарин. Гъудгникан кудучIвганкьан, йип, жараб дарш Шулдаринхъа кам апIуз гъагъ гунгьарин?!
Гьаз ухьу ихь веледарин гележег 
ЧIур aпlypa, гьаз гъибтрадар берекет? Хайлиндархьан шуладар йирси пенжег
Дигиш апIуз цГийибдихъди... керемет...
Аьгь апIуз даршлу гьялназ дуфна жилар, Футнийири, гъалмагълари дапIна буш. 
Гьаз гьаърухъа гюллйириккна жигьилар, Йипай, фунур бабаз чан бай артухъ вуш?
Гъачай талитнаъ учIвхьа cap сарихъди Ягь-намус кIваъ ади алдагъуз ликар. Гьадмуган тархьди гафар ляхнарихъди, Жил авадан хьибди, гъузидар бикар.
Гъит гьарсари гьялал зегьмет гъизигхъан Гъазанмиш апIри чаз ккунибкьан девлет. Гьярам ибшри жара касдиз илзигхъан, Арайиз гъафнуш гьациб хазна - девлет.
Фтин камур, исканур вухъа ухьу 
Гьамкьан аьжуз гьялнахъна гъюз, ккарагуз? Берекатвал, ислягьвал ва бахтар хьуб 
Метлеб вуди хъюгъхьа саб чара абгуз.
Кьанра вуйихь гьарсабдихъди гьамускьан. Дараскьалвал кьяляхъ гъибтхьа гьамускьан. Ухькан шлуб гъабхьну, апIухьа гъуллугъ,
Рякъ абгухъа веледар тухъ апГузкьан.
Эй инсанар! Гъеебхьунчвуз йиз гьарай —
Нягьякьвализ  шерик  йихьай  кIурдарза.
Ебццура жил, пуч шула девлет, гьарар...
Вари дердер гъян'ан адаурдарза...

ЙИЗ ШИЪРАРИ ...
Йиз шиърариъ ерхьидивуз Явстар мюгьюббатнан гьиссар. Гьархнайиб кIваин хьибдивуз, Ккундушнушра хайлин йисар.
Йиз шиърариъ дихъидивуз Увкан вуйи шаду цIарар. Таниш йихь, алахъидивуз Гъапибдикан даршлур кьара.
Йиз шиърари урхидивуз 
КIваъ уву жин дапIнай фикрар. Хъасин гъайгъушнар хидивуз, 
Яв бясвари, гъапIнуш текрар.
Йиз шиърариъ рякъидивуз 
Бя хъипнай шерефтйир надинж, Бегьемди урх — гьахъидивуз
Нягьякь бай, фици гъахьнуш динж...
Шиърари улупидивуз Увухьна вуйи ккунишин.
Насигьят туври пидивуз:
— Гъибт, инсан, уъмриъ ужуб шил!
Шаирихьан гъапIишра жин
Яв фендигар ляхнар, кьастар,
Яв кIваъ убчIвнашра иблис, жин Шаири апIиди ашкар.
ЯСНАЪ  А ХАЛКЬ
Хив райоидии Мажвглан гъябгъюрайи автобусдин хатIайиан рягьматдиз гьушу ватанагьлийириз
Кьалухъ дере ибшура, ипну суза 
КIваин алдру хатIа-бала гъафиган, УдубчIвуринхъа гъян'ан дерд, агьузар, Гъияматдинсиб кIару йигъ гъабхьиган...
Ихь бабарин ишларик кучIвна цIарар, Шаирхьанкьан ктагъуз даршлустар. КьутIкьли дердну ктагъуз гъитра гафар, Гьарсарин кIваз дерин асар апIрустар.
Балин майтихъ баб ишури кьюд йигъ ву, Уршвури кушар, йивури чаз гъурдар...
Гъун-лди кIура: — Сабур апIин, дийигъ ву, МапIан яв уьмрикан уьмурлуг гъюрдар.
Ккарцурайи гъуншдин гьамцдар гафарра Ерхьура балин кIулихъ хъайи бабаз. 
Амма веледдин аьжли учв авара 
ДапIна, гьамциб жаза кадабгъна чав чаз.
Ишларин сузйири гукIни aпlypa  Рюгьникк ккайи жиларин лизи чIарар.
Бабари афгъанар кIваин aпlypa, Улдузури имбубсан гъати нивгъар.
Яснаъ итну ихь вари табасаран халкь, 
Ккебгъна Хив мягьялиъ чпин пашман мажлис. ЙицIбариинди инсанар гъапIну тIанкь, 
Чаз багьана адру хабарсуз аьжли.
ЙицКар'инди кIулиз удручIву кьастар Чпихьди гъухну дурари рягьматдиз. Гъитну ккуни абйир-бабар, яр-дустар 
Лап хабарсузди гъушну ахиратдиз.
Яраб аллагь, гьаз алапIну мусибат, 
Гьаз тувнийкIан учуз ккудудубкIру дерд?
Дишагьлийирин ишлариъ, хъиври нубат 
Гьерхра: — Гьаз гъахьну мицдар ляхнар намерд?
Гъийихдарин арайиъ а жигьилар, 
Ликар алдагъуз хъюгънайи бицIидар. Гъийихдарин арайиъ а шаирар, 
Майиф гъахьи инсанарра цIиб адар.
Чюнгриин симарси кьатI гъахьну фикрар, Гележегдин уьмур балгуз кьаст айи. 
Гьяйиф, дурарин уьмур хьибдар текрар Гьамусдизкьан лап кIюгъялди дюбхнайи.
Айи-адру балин сумчир кабчайиз 
Велед гъушну баркаллагьра дарпиди. Чпин швушвак аьхю лишнар кирчайиз, Бабан сундхиъ базалугъар имиди.
Ихтилатар гъапIну гъяркъю ксари 
Фици бабу чан хабаъ гъюрхнуш бицIир.
Баб дачархьну гъакIну, кIур, учв дшплади, Амма велед гъузну, кIура чIивиди.
Кьалухъ дере ибшура, ипну суза, КIваин алдру хатIа-бала гъафиган.
УдубчIвуринхъа гъян'ан дерд — агьузар, Къияматдинсиб кIару йигъ гъафиган?!
ШАИРИН КЬИСМАТ
Дагъустандин халкьдин шаир МутIалиб Мита ровдиз бахш вуди
Фикрар, фикрар! КIулиз мажал тувурдар, Шиир бикIуз деъхъантина, дурари...
Keeп ву сарун гьюрматлуб ва жавабдар — Варждин фикрар дикIури ава сари!
ГвачIнин ахсрар ккиврайгандин шавгьар микI Инсандиз, пагь, фукьан кпалгурдарин?! 
Гьаддиз, шаир, кьатI дапIну уву яв нивкI, ГъидикIдариз кьувват а сагъ мянайин!
Хъугъ, рягьят дар шиъриинди увкан пуз, Вушра фикрар жиниди кIваъ гъитдарза. Аьшкьну бендер гъитрайиз арайиз хуз — Жавабдарвал улихь гьипну бикIарза...
Ихтияр тув, шаир, гъи йиз цIарариз 
Увкан вуй йиз фикрарин дагъ улупуз. 
Гъит гьякь сестIан деребхьри ихь ибариз, Нягьякьвализ «Уву герек дарчуз!» пуз.
КкадапIнай рякъ дирбаш'вализ нумуна, Жилирвализ ахтармиш'вал гъабхьунвуз.
Ватандин кьисмат гьял апIуб-думура Деври учвхьан гъадабгъу имтигьян ву.
Алчагъ Гитлери ккебгъру чиркин дявди Аьз'ятар тувну увуз гизаф кьадар. 
Вушра азад вахт гьапIурдайва давди — Игитаркан дикIуйва гьякьлу цIарар.
Гъи йиз наели ихтиятди агура 
Дявдин цIиккди учву гъидикIу цIарар. Вустариз халкьди гьюрматлуди кIура:
«Чухсагъул чвуз, Ватандиз жанар тувдар!»
ГьапIхьа, шаир, читинуб гъабхьну кьисмат 
Яв наслин, кьяляхъ тIурфнин пис сес хъайи. Белки гьаддиз гъабхьнийкIан дикIуз увхьан, Дерин бендар, чибра пашманвал кайи.
КIван метлебнахъ хъуркьуз рягьятди шулдар, Бендра зав'ансина ухьуз ипрадар.
Бенд бадали гьарсаб цIийи шиъриин 
Фукьан вахтна женг гъубхнувуш, мялум дар.
Йиз шиърари, бабу байси, ккарцурза,  КIван метлеб кIулиз удубчIвиди, кIури. Aпlpy гьарсаб гаф терездиъ ебцурза, 
Увура гьаци апIури шул, кIури.
Гюзгдианси марцциди зуз рябкъюра 
Яв шаирвалин манишин ва гьевес. Йигъди- йишвди йиз ибарихъ ебхьура «БикIру книжкайиан бендерин сес».
Яв шиърариъ хуррам шадвал либцура,
Ккун хьувалра. Гьадму дарин кIвак кабсруб!
Вари темйир сабдилан илдицура, Ватандин тема дубхьнаяв асасуб.
Ягъур ибшри, гьюрматлу рякъю айи Табасарандин бажаранлу шаир! 
Жигьилар, ихь уларикк рякъюрайи, 
Шадди гъузри бикIуз вуз шиърарин нир!
ДАДАЙИЗ  МЯЪЛИ
Хайлин гафар ктухураза, Фунуб лапра ширинуб вуш. Дадайикан улухураза...
ВартIан ккунир вузуз гьаз вуш!
Дада, дада, аьзиз дада, 
Йиз уыирин аку хяд, пайдагъ! Увуз барабар кас адар,
Узхьан гьаму мяъли гъадабгъ!
Увуз ккуниб ккунди гъибтну Бахш апIурва веледариз. 
КIваъ ужувлан ният ибтну, Вахт трурва жарадариз.
Дада, дада, аьзиз дада, 
Йиз уыирин аку хяд, пайдагъ! Увуз барабар кас адар,
Узхьан гьаму мяъли гъадабгъ!
ШЛИ КIУРУ..
Шли кIуру ихь халкь бицIиб ву, аьжуз...
Хил'ан фукIа удрубкьрайи бейнава? Аллагьисан мапIанай гафар ужуз, Абйирин рюгьяризра шул гиранвал.
Кюгьне Дербентдин жилиин гъи сягьна Дабалгна, Табасаран, яв устадари. 
Саризра адар себеб кипуз тягьна, 
Гьарсари чак кайиб улупри ари.
Ухьузра а бажаранлу шаирар: Абумуслим, Къазиаьмед, МутIалиб...
Художникар, гъвандин устйир, аьртистар, Пягьливанси адлу духьна ихь Камил.
Шинтак бицIир, дуркьаригъра халачи Хьувал аьдат ву Табасаран хизандиъ. Шаир, художникра ву халачачи Улупурдар сабанра учв бизарди.
ВартIан читинуб ву, кIура табасаран чIал, Амма рягьят вузуз увукди улхуз.

Мугъуззнай апIуз ичв улхбан ачIал, 
Шерик хьухьа чIал гьатIабццуз, гафар хуз.
Йиз уткан халкь, авуз хайлин гъайгъушнар, Гъийин уьмри артухъ гъаллаш дапIнава. 
Белки, вахт гъюр, рякъюр вузра гьиишнар, Жанлу зегьмет зигуз чук аынкь капIнава.
ЧIИВИДАРСИ  РЯКЪЮЙЧУЗ  ДЯХНИН КIУЛАР
ЧIивидарси рякъюйчуз дяхнин кIулар, Хиял апIин дурар набалугъар ву! Алдатури йиз хил гьарсабдин кIуллан,
Жилгъайиъди гъягъру вахт шадлугънан  вуй.
Улхури шуйза кIуларихъди чIатху АцIуцIйир'ин аьламат духьну гъира. Адахьуйза гагь'ина удрар гъатху, 
Шуйза: — Удриан гъюраки саб гъирам!
Магьа хьуб кIул гъитIиршунза хлин гагьаъ, МикIлан ялав деебтунза, ил хъипну.
Гъатху удрартIан гъузундайиз гагьаъ 
Гажар гъитIирхний чпик микIлан жвар кипну.
Дахьний удрар йиз гагь'ин чIивидарси,  Саб чIвеъ гафар деетнийза тярифнан. Рякъюйзуз дурар гьеле бицIидарси, Нежбрин натижа йискьубан зегьметнан!
Дяхнин сумплар карсрушра йиз тIубарик, Темена апIбакан шулдайча сикин.
Хъял капIуйча, курччври цирцлар шубарик,
Зарафатназ. Фикрар адайич чиркин...
Раццахъна хуйча гад апIуз ич шилар, Гьяйван илбицуйи раццлан фурслуди. Хябяхъдихъна ацIуйча гизаф шишлар, Гъузурдайча гьич саризра буржлуди.
ЯЛГЪУЗ ЦIАРАР
***
Илбицура ихь уьмрин чарх 
Дебккуз чарйир гъапIишра, ву мянасуз.
Эй инсан, уву йихь яв уъмрин даягъ, Жарарин кIаркIатIихъ махьан фурс
***
АмкI адапIну гьялал зегьмет гъизигнуш,

Девлет уч гъапIуриин махьан бахил, 
Нагагь уву жара касдиз илзигнуш,
Берекетлуб хьибдарив танхлиъ тахил.
***
Бязидари туври шулу насигьят:
— Хил'ан гъюри имиди хъаъ вуз кефер! Жарариз зарар, анжагъ жвуваз рягьят Шулуш ккундарзуз хъауз гьацдар кефер.
Рякъюъ рас духьнукьан ккундарсуз гьацир, Жарарин жиб ичIи aпlpy тIягъюн кас.
Фици гъивуз шуйкIан кьюб маш чягъ гьамци  Ву гьудучIвган aпIypy футнайиз бас.
***
КIваин хураза aпlpy касдиз талаф 
Ихь абйирин юкьуб-хьуб аьсрин мисал: «Чвуг жвувануб ву, кIури абхьру алаф жараринуб ву». Мугъузанай хьуз усал.
** *
Аьгъдарди гъапидар дар гьаму гафар: 
«Дюн'я сариз гизаф ву, хъа кьюриз — цIиб» Aпlpy ляхнар дар итIурайи афрар,
КIул ис дапIну кIуруб дюзди йип сацIиб.
***
Гъийин уьмриъ тIараш'валин сяргьятар, Ухшар духьна гъюлин гьялак лепйириз. Табиаьтдизра а чан вахт-сяаьтар,           Лигай ари ярквариз, дагъдин тепйириз!
Гьарган сабси гъузурдар деврин гьялкъйир Ижми кьюкьяр ахьишра, адахьиди. 
Кьанди вушра, гъалиб хьиди гьякь вуйир, Вахтнура чак кайи гунгьар ктахьиди.
***
Ихтияр дарди жарарин гьяйваниин Элеур рякъюн кьялаъ элдеиди.
Рябатсуз гафар уч духьнаш яв мелзниин, ЧIатинди адмаан, хидивуз дердер.
***
Aпlpy гафназ тув дикъатвал, паргарвал, 
Ужуб гаф гъизил вуйивал гъибт кIваин. 
Гьаци гъапIиш уьмрин дустар агарва, 
Идип гъян'ан, нагагь гъибтнаш кьаст хаин.
***
Миннат вуйиз йицIубанна йицIубан, Аьмал, кучIлар мапIанай сари сариз. Гафар'индин ваъ, ляхнар'инди кIубан Шувал аьгъяди ккунду гьарсариз.
***
Нежбри гъубзу тумрак гьисаб ву велед, Бабу фуниъ кьаназ гъюрхю шерефте. Дурарин арайиъ фаркьвал а, гьелбет, шерефте инсан ву сифтена сифте!
***
Мугъузан яв инсанвалин ччвур дубгуз — Гележегдик кипдива марцц даршлу миж. Мугъузан абайин рякълан улдугуз —
Цих али чарвайи кабцIру вари лиж.
*  *  *
Бязидари ушвнихъ хъайиб хъидибчну 
Хъасин хъюгъру ккарагуз, хил алдабгъ, пуз. АйитI айи зегьриман гъарх идибчну, 
Хъюгъру чаллан жавабдарвал алдабгъуз.
***
Увуз кIурза, духьнайи кас люл пиян:
— Ужуз хьувал йирси шигьдик гьисаб ву. Гьаз туврава яв хизандиз дерд, зиян, 
Гьаз гьархрава Инсанвал, ву Инсан вуш?
***
Уву гъипIу хутру жарарин сппар 
Гъадагъуз гьаз гъитравахъа, мумин кас?
Дубхънайигандин ацIу гафар, гьуппар, Биширугси гьюрхнив, кайидар шикас.
***
Ялгъузди уьмур гьапIрай кас! Ву шербет Убхъурашра, тяриф мапIан меълишнан. 
Йиз хьур балин абайиз-узуз, гьелбет, Инжиквали хъасин тувну гьиишнар.
***
Дадайиз чан гъян'ан удучIву велед, 
Багьа ву, хъял гъафиган элегнушра. Дадайин чан веледихьна юкIв ву мерд, Ахмакь велед дадайихьан гьергнушра.
***
Футнийирин келефдикан цIикIв апIуз Ккундуш, мюхъюгян гьа, ахьдива кьюкьяр. Килбитихъди кьяши цIирцIарин цIа капIуз Чарйир мапIан, хъасин апIидива люкьнар.
*
*  *
Лазимсуз гаф деебтайиз мелзналан Ккебехъну гъузуб ужу ву, ккундаршра.
«Сабри сивар дерккний кIуру мисалнан Мяна а. Агь апIин, увхьан шулдаршра.
*  *  *
ФутнатIан чIуруб аку жил'ин алдар, Футнайи хал-хизанра ккидипуру. 
Ягьсуз касдиз футнатIан рягьтиб адар - Жарариин чан тахсир илипуру.
***
Футнайи ухьу ярхла апIри чахьан, 
Дидихъди дуствал гъапIур шулу бахтсуз. Лизибдиз кIаруб кIурурин тай махьан -
Дицирин ад ва девлет шулу вахтсуз.
*  *  *
Увук тахсир каш, яв машнаъ кIурурин КIваан удучIвурдар футнайин кьастар. Вушра увухь меъли гафар апIрурин
Аьгъю апIин, улхбакк ккаш аьмлин астар.
*  *  *
КучIал апIруриз аьгъя футнайин чIал, КучIална футна багахьлуйир ву гьа.
Дурар ибахъ хъархьган шулиз жан мичIал, Ккебехъуб ужу ву гафартIан фургьан.
ШАИРВАЛИН  ГВАЧIИН
ГвачIин ву шаириз сиягьят апIуз 
Фикрарин деринариз рякъ туврайиб. 
Шаир ву гвачIниндин рибшвувал ккебгъуз Чан сабпи бенднан цIарналан гъитрайир. Магьа ккивра гвачIниндин уьру ахсрар — Хушбахтвалин, мюгьюббатвалин лишин!
Накьдин йишван ктучIвнуш ахмакь тахсрар, ГвачIинди ктирчуру, тувру гьиишин. Жакьварси шаирра гвачIнин ахурдар, 
ГвачIин дугъаз зегьметдин яркьу чюл ву! Лисундихьан, хябяхъдихьан хуз шулдар ГвачIнинганкьан фикрар сагъу гевюллу.  Ухьуси гвачIинра ву халис шаир, 
Жумартубра вушул ухьутIан артухъ.
Зегьмет зигуз, урхуз ва ктабгъуз шиир. 
Ихь вари аьлам дапIна аквнахьди тухъ. 
Йигъан таза кьувват хурайи гвачIин КутIубццнайи фири никкдиз ву ухшар. 
Гъит гьадмуган дикIру цIарар шаирин  Даришри ихь уьмрин гвачIиндиз къаншар!
1966

Д А Д А Й И Н  УЛИХЬ
Дадайин улихь вари Вухьа бицIи веледар. Гьацир кас аш'аг ари —
Гъайгъу зигрур му кьадар?!
Гьюрипери, малайик, Жил'ин хяд вува, дада. Йиз ужувлак, хазнайик Яв аьхю пай ка, дада.
Йиз уларикк бахтлуди Кьаназ гъузрива, дада. 
Яв сес вузуз хушлуди, Хъжагънушра, баладар.
Ув'инди дамагъ вуза, 
Йиз аку умуд, дада. 
Вардиз ебхьрубси кIурза:
— Вусир жумарт кас адар!
Г Ю Л Б И К А
Йиз миллетдин гьюрматлу риш, Гюлбика, 
Яв яратмиш апIбарин Иигъ мубарак! Алдагъури халкьдихъди сабси ликар, 
АчIал ктру шиърар дикIуз йихь гьялак.
Мажбур дапIна гьийин вахтну, Гюлбика, Пашман цIарар хуз, чаз девриз хас вуйи. Гьарсаб гъулаъ рякъруган жигьил-бикар, Фици фаркьат шулу гъянаъ юкIв айир?
Вушра, шаир, уччвушнар ахьуз булди, Шюгъял мапIан тяриф апIуз дурарин. 
Ихь табиьат ву вардариз кьабулди 
Дидиз лайикь кьимат тувну ккундарин...
Ахьуз булди зирек шубар ва баяр, Нумунади улупуз лаиикь вуйи. 
Ихь жилиин лицура яв, йиз таяр,
Ягь, намус чпин уьмрин жилавар вуйи.
Багъри халкьдиз шадвал хуз ва рюгь капIуз Фикрариз кьувват иошрияв, Гюлбика! 
Гьязур вуза артухъди тяриф апIуз — 
Гюлбика, йихь поэзияйинра Бика1
Дербент. 16.04.98 й.
· *   * 
Уж'вал апIуз гьялак йихьай, инсанар, Уьмур гьарган илтIибкIурайи чарх ву. Гъи ухьу аш, закур гъиди живанар, Мянасузди уьмур хъапIу кас гьархру.
Кьадри шулдархьуз ужувлан манзилнан Дярябкъдикьан гагьди писвал, бедбахтвал. ГъучIвубкьхъан гаф хъасин илдип мелзналан, Аьгъю апIин, гьарсаб гафназ чан вахт а.
Шилхьан вушра шулу гиран ктапIуз, Дакьикьа чIяаьн ву мелзназ апIуз жвар. Гьялак махьанай гафназ гаф хътапIуз, Хътахьиди нягьякь гафарин «рижвар».
Горбачевди ихь уьлке гъапIну хараб, Перестройкайиз жузамбара, кIура. Ватан уьбхюз, гьякимар, абгай чара,
Халкьди ичв гъалатIариз «ЧIяаьн!», кIура.
Ккуний жил'ин девлетнан ваъ—гьюрматнан Тямягь инсанар рякъюз цIийи вахтнан!
Ккуний «дяви», «душман», «бикар» ва «бахтсуз» Klypy гафар уьмурлуг ухьуз гьархуз!
Уж'вал апIуз гьялак йихьай, инсанар, Уьмур гьарган илтIибкIурайи чарх ву. Гъи ухьу аш, закур гъиди живанар Мянасузди уьмур хъапIу кас гьархру.
1994 й.
3.  Зак. 154
СУФРА
Деъру увухъ гьар жюре шадвал апIуз: 
Багьалу дуст гъювалин, машквран, сумчрин...
Балхьан гъабхьну шурак сабпи гаф капIуз, Дурариз ву жюлег тувган саб ачрин.
Деъра увухъ кьюр кас, чиб-чпихьан начди, 
накьдин ахмакь ляхнар'ин швумал духьну.
Дурарин мясляаьт aпlpy кас нашди. Дариприки шубурпир нашди, дупну.
Деъри увухъ мясляаьтназ, гештариз, Гележегдиз бахтлу рякъ ккунир деъри! Гьич сабанра узухъдира ккундариз — ЧIуру кьастназ шерик вуйир дедреъри!
АЬГЪЯЗУЗ  КТРУБ  ГЬЯРАМВАЛИН  ГУНГЬАР
ГъалатI дархьуз узу пайгъамбар дарза — КтучIвуншул узканра хайлин гунгьар. Жарарин кепкиз хаин гъахьир дарза — Аьгъязуз ктруб гьярамвалин гунгьар.
ГъалатI дархьуз узу малайик дарза - КтучIвуншул узкан хабарсуз гунгьар. Амма гьичра кьабул апIбанди дарза Узухьинди гьаъру тягьнийир, угьар...
— Вукьан аьхю гъуллугъариъ гъахьнийиш, Девлетдихьди хал абцIрийза кьикьнягъди. Жарадари хътипIруган яр-йимиш, Улихьди дарш, душну ккундий кьялягъди.
БачукI жил'ин дабхънайи вуйи вахтнан Гьякимвал ккубкьийишкьан баладайзуз. 
Гьаз гъибисдарва тувруган чIукI бахтнан? - Гьамци кIуру таниш ксарра айзуз.
Гьелбет, узу девлетлуди гьигъразуз - Уьмри узу чавси интIи гъапIундар.
Гьич сарира люкьян ваъ гьа-киргъуб зуз Гиран шлу саб гафкьана гъапIундар.
Гьаддиз узу девлетлуди гьигъразуз, АйидартIан кьикьнягъди гъизил-варакь. Дурариз адру архаинвал азуз – 
Герек дарзуз тапанчи, жара яракь.
ВАРИБДИН  КIУЛ
Aпlpy гъудганси зади бис ягь-намус 
Думура гьарсар касдиз асас фарз ву.
ТIамгъа кивхъан ккудубшу уьмрик, гьамус Чиркинвал марцц апIуб хъасин гъараз ву.
Девлетнан ад гъазанмиш апIбахъ хъюгъну Ягь-намус ликрикк миккиван, эй инсан.
Фуре мапIан кас, жарарин кефйир дюргъну Гьаму жил'ин гъузуз ккава щвнуд йисан?
Узу пайиз ухдитIан дупнайиб ву, Вушра текрар узура апIарзавуз:
«Эй, бейнава, накьвдиз гъабхурайиб ву 
Юкьуб икI кафантIан дар», Гьаз гьархнавуз?
Ягь-намус масу гъадабгъуз шулдар гьич — Гъизил - варакь дидин улихь ужзиб ву. Щюмгъал арайиз хурайиб ву цIигьирч, 
Ягь-намус инсандиз айи везир ву.
Намус ктарш, файдасуз ву жилири Фурслуди чан кIул'ин бачукI улубкIуб. Намсус ктарш, файдасуз ву хпири 
«Йиз кIул'инра алиб лакач вуйиз!» пуб.
Лазим шулдар ягь-намуснан терезар, 
Дидин гъагъ аьгъю aпlypy чав халкьди. Гъеерцхъан ва гъагхъан вари терефар, Ужувларна харжувлар гъийин, накьдин.
Намус! Гьаму гафназ дерин мянайин Кьувват а, кIури шуйи яшлу наели,
Дидиз дубхьну ккундар мяна вядайин — Намуслувал дубхьну ккунду гьарсариз.
Нагагь увкан чиркин тахсрар ктучIвнуш, 
Ва кIваъ сиягьат апIураш бясвари, Ихтиярсуз жарарин багъдиъ учIвнуш, 
Уьмур хъапIундарза, макIан нярсвалин.
Нагагь лап рягьятди тувурза, кIуруш, Намуслувалин имтигьян, гьялак махьан. Руш'ватди пулин дужмар гьачIарккуруш,  My ражну пул герек даруб магьархан.
«Намус» гафназ сатIи духьна Гъир'ятвал, Эдеблувал, Аькьюллувал, Инсанвал. 
Аьйиб адар, апIарзачвуз миннатра:
— Аллагьисан намус уьбхяй, Инсанар!
Гьяйиф, гъийин вахтнан дараскьалвали Буш aпlypa намуслувалин фури. Бязидар гьялак дапIна мискьалвали —
Вердиш духьна гьярам ипри чпин фуниъ.
Вахтназ вуйи читинвалар а, кIури Кючйиригъ мигъипанайчва ичв Намус! Гьякьлу гаф ачухъди машнаъ кIуруриз Гьюрмат апТухьа, уъбхюраш чав Намус!
У Ь М У Р
Фикир гъапIган, уьмур, аьжайиб шулза Фици гьяракат кади уву ахмиш шулущ...
Йиз йигъар-йисар кIваина хурза, 
Гьаму вахтнан мудатна зу фу гъапIнуш.
Дерд улубкьган кIури шулза: — Бахтсузза, Узухьна гъюз бахтназ нубат хьибдайкIан? 
Хъа шадвал улубкьган, кIурза: — Бахтлуза, Гьарган гьамциб девриъ гьаз зу шулдайкIан?!
Чру укIин арсрансиб нур туврайи 
Чигран цIадалсиб марцци намус ккунзуз! Читин аьгьвалатнаъ гъайгъушнаъ айи
Касдиз гучIурдарзуз багъри гъардаш пуз!
Ялгъуз дарди, хъа халкь гъярай цIарнаъди Гьякьлу жегнак ктикьуз шерик вуза. 
Ккунир дарза жаргъуз вардин кIакIнаъди, ГьацIкьялаъди гъягъюб тебрик апIурза.
Аьршдин гимийиъди хьу хъергишра, 
Ккудубшу вахт кьяляхъ дяргъруб аьгъязуз.
Гъизил-варакь чIанади ву тувишра, 
Йизуб даруб, гьярам вуйиб ккундарзуз.
Эй бейнава, уьмур, фициб дарнахъа — Бязидариз жумарт вува артухъди. 
Касибриз хил гьаз гьачIабккурдарвахъа, 
Яв лукIар вуча, гъит гьарган хуррамди.
МЯХЪЮН ГЬАРИХЪДИ СЮГЬБАТ
Багъри гъулаз хялижвди гъягъру рякъюъ Алабхъунзуз мяхъюн гьар тек-ялгъузди.
Пагь, керемет, дигиш дарди чан рябкъюб, 
ХьцIур йисан саб гьялнаъ фици гъузди?
ХьцIур йис мидиз улихьнара, гьар, 
Гьадму саягъ дийибгънайва, бейнава.
ХьцIуд йисланра йиз уларикк магьа, 
Саб саягънан яшнаъ ади дябкънава.
Гьадмугандин ягълишин, яхши-яман...
ФукIа дигиш дубхьнадарив — мюгьталза.
Фици гъубзравуз гьамкьан кьувват, аман, Вуйи-вуйибси йип, халкьдиз ктибтарза...
Узу узуз суал туври, айиган,
Мяхъюн гьарин дериндиан сес гъабхьи:
-Эй гъулажви, мивана узуз бюгьтан. 
Ужу гъабхьну
уву узуз раст гъахьиб...»
ВуйиштIан, йиз кIваан удучIву гьиссар Гъеерхьнийи кьантIасиб мяхъюн гьариз. «Гьерхруш нагагь
йиз фукьан вуш вахт-йисар, Жаваб туварза, 
хъебехъ узухъ ари:
Ухьу таниш вуди, дубхьна гьацI аьсир, 
Думу вахт йиз яшнан
гьацIан гьацIра дар. Узкан вуйи яв гафну гъапIзуз тясир, Баладар кас, диди йиз яш кабцIрадар.
Ачухъ дарапIу яв гьиссариканра Аьгъязуз гьа, йиз апIурава язухъ.
улхуруш ичв деврин йисариканра, 
Хъуркьуз хьибдарчвухьан, инсанар, узухъ.
Варж йисан саб йишвахь хьаза сикинди, 
Сикинвал узуз айи 
азадвал ву.
Саризра гъяркъюндар узу чиркинди.
Асас шартI 
вафалувал, азадвал ву.
Узу учвхьан ярхла манзилнаъ ашра, 
Ибарихъ хъабхьри шулиз ичв биши сес.
Улхбар шулашра, Амма натижйири капIрадар гьевес.
Эй бейнавйир, жил'ин или улматар,
Йиз ваъ, хъа ичв апIуз ляхин а язухъ.
Нубат йизуб ву, ачвуз уьмаратар, 
Амма ичв гизафдарин вузуз язухъ.
Мушваъ гюллйир уьлюрхну бандитари, Пулихъ девлетлуйин бай жин гъапIну, кIури.
Тушваъ жиниди гьацдар «игитари»
Хъюгъна хулар, гъядар, базрар тIуркIури.
Эй инсанар, ихь жилин асас эйсйир, 
Ич кьисматра учвкан асиллу ву гьа.
Фун абцIнашра, ул абцIдаричв бейнавйир,
Гъизил-варакь дубхьнашра учвуз фургьан...
Гьаз гьархначвуз уьбхюз дуствал, сикинвал 
Кьюд йигъандин уьмур тувру дюн'яйиъ?
Гьаз адарчвуз арахинвал, сикинвал, Кьаназ гьюрмат гъубзруганси арайиъ?
Кьувват ачвуз жанлу апIуз табиаьт,
Яркур-кюл дюнмиш апIуз кюкдин багъдиз.
Гъачай сарун учв'ин хьуз шад, аьламат, 
УдучIв сейирназ
ярквраз ва дагъдиз. —
Хиял апIин, мяхъюн гьар ЧIалназ гъафну, 
Чахьинди зу язухъ фикрар деетган.
Йиз хиялар хъасин бегьем буш гъахьну, 
Мяхъюн гьари чан дерди зуз ктибтган.
Гъачай, инсанар, зу мяхъюн гьарихъди Гъубху сюгьбатнан натижа йивухьа.
Дуствал, гьюрмат уьбхюри cap сарихъди
Ужуб гележегдиз ШибритI дивхьухьа!
ДАДАЙИН ДЮЪЙИР АПIУРЗА ТЕКРАР
Йиз дюъйирик шулдар пис кьастнан фикрар, ТIяаьмлуди хъашхьа тувнай уьмрин вахт.  Йигъан хьубан дюаь апIурза текрар:
— Жил'ин али улматариз ибшри бахт!
Йиз дюъйири уж'вал хури фендигрин Аьмлари гъаркI дапIнайи бейнаваииз. Йиз дюъйири уж'вал хури севдигрин
Севде бад гъаохьнуш, гъюбдубчIвнуш гьавайиз.
Бахш апIурза дюъйир бахтнан гъаразнаъ Гьялал зегьмет зигурайи ксариз.
Язухъ шулзуз мюгьюббатнан гъаразнаъ ЕрцIурайи касар дархьиш сар-сариз.
Гьякьлу рякълан улдугнайи эй инсан, 
МакIан узуз: — Дюъйириъ зу гьархурва...
Хараб дубхьнайи яв зийниин гьаз кьил Алабхьурва? Гьаз жвуваз бала хурва?
Йиз дадайи aпlpy дюъйир ву мурар, 
Хъа гьамус узу текрар апIураза. Гьарсарин машнаъ гъузри шаду нурар, Берекетлу уьмур хъапIри, кIураза.
УЖУВЛАРИЗ ЙИХЬ ШЕРИК
Эй инсан, яв уьмрин метлеб фу фу вуш якьинди аьгъю йибхь. Гъубзруганси дяхнин мешреб, Зегьмет зигури вердиш йихь.
Вардин саб шулдар хасият: Сар тюнтир, тмунур-сабурлу. Гьамциб ибшри йиз васият:
— Лиг гьа, уьмур хъапI абурлу.
Накьвдиз гъабхруб дар аьхю гъагъ, Анжагъ кьюб метр ву кафнин агъ. Гъибтну жил'ин мал, девлет, багъ, Кавхара гъягъиди дина.
УЬМРИЗ РЯКЪ
Йиз киуии сарпи мялим Аьшурбег Аьлимурадовдиз.
My яв кеспнан заанвалкан, Дуфну фикриз, 
Гъи йиз юкIв тувраза увкан Вуйи шиъриз.
Уьмрин байвахтнан хиялар, Дерккра зади.
Гьеле гъира йиз кIваъ дурар
А тазади.
Йиз ярхла, шад йисарин шинт — Магьа парта.
Гъадабгъуйза, дарапIди шит — Ирин чанта.
Ирин чанта, ивну гьисаб, ДячIябгънайиб.
Багьа китаб вуйиз гьам саб — Узухъ хьайиб.
Инсаф адру дявди учуз — БицIидариз, 
Гюллдин ерин дарвал тувчуз — Гьархурдариз.
Увура ич пашманвалин Пайнягъ шуйва.
Фу дапIнура сагъ мянайин Даре кивуйва.
Учуз «б» гьярф улупайиз Мел ккудубкIний.
Шюкьнихьди бикIбу, мел хьайиз Йие ккудубкIний.
— Дурубхувал пашманвал ву, Урхувал — акв, 
КIуйва — гъи йиз гъайгъушин ву Чвуз хувал акв.
Униъ ивну тетрадар ич, Ярхи йишвди, 
Ктагъуйва гъалатIар гьич Бизар дарди.
Уву гъяркъган, сарпи мялим, ЮкIв шад шулиз.
Гъира машнаан нач'валин Ялав гъюриз.
Ву улупну гьярфар'инди Ма вуз цIарар. 
БикIураза гафар'инди 
Йиз фикриндар.
Эгер гьам йиз шиърик бикIбан  Устадвал каш, 
Дидик явуб зегьметнан пай       Кьюбанди ка.
УЧЧВУ ГАФАР ЧIЯАЬН ВУ, Я Р
Уччву гафар цIиб ву гьа, яр. 
Узу ккарцбан ерин духьнаш. Мюгьюббат гьацIиб ву гьа, яр,
Иван гьиссарин кьитвал дубхьнаш.
Уччву гафар цIиб ву гьа, яр, Ювахънивали гъаллаш дапIнаш. Ухьуси дар гьа ихь таяр, 
Лиг гьа фициб уьмур хъапIраш.
Уччву гафар чIяаьн ву, яр, Абгухьа кефлу мюгьюббат. Хизан уьмрин тIяаьм ву, яр. Думу кабчуз ихь ву нубат.
Х Ь А Д У К Р А Н  Л И Ш Н А Р
Кьюрдун ярхи нивкIан хъибгна Швеъ, дубхьнайиб лал ва ипни. Аьрзар ккайи кьюрдра гьебгна, Гъябкъган хьадукран маш мани.
Швеъру чахъди адаура мугъарай'ан цIийи хялар. Таниш дару жил'ин дивра Лап назукди ацIу ликар.
Кьюрдун къалин, дитIибшнай хьа Чиплан илдипну гъюрари. 
Аьгъяди таза рангнан хьа 
Тувруб хьадукру гъюрайи.
Хюнарин, гьяйвнарин кьял'ин Вижна ктарди жакьвар деъна. Улдудури чIарар къалин 
Чпиз хал апIуз цалик кеъна.
Чан рякъ ярхи дапIнай ригъди Ламун гъарзун гъюнар каргра.
Кьюкьяр дапIнай гьараригъди Дидин шаду нурар гьергра.
Ахсрар ккивайизра душна 
Абйир-бабар чпин ляхниз. 
Баб-арфра убчIвна гьайгъушнаъ ИпIрубдин чан агъзур чиркквлиз.
Алахьура гъяцIли ярквру Гьаржюрейин рангнан палтар. Сивун дагъдин мискрикк саркру Даламасдиз ккитра марччар.
Табиаьт адапIна ялхъвниз, Жакьвари, йивури мукьмар. Хал-цIа ккебгънайи хялари Муртйирихьди ацIна мукьар.
Алахьура варждин галар 
Ич дадайи, деъну гъуй'ин. Ергура чарвйирна малар Илипну сес-гьарай гъул'ин!
Х Я Р А Ъ
Дагъдин канчЬшкк дюзен хярар ГьатIарццнайич гъулан зиихъ. Гьеле завук кми хядар
Гъач! — кIури сес хъипна раккнихъ.
Гъадабгъну саб ирин чанта 
Ипну лаваш, нис, даламас, Алахьну лап пчIу палтар УдучIвуйчаа дагъдин кIакIназ.
Аьмп aпlypa гъуншдин хуйи 
Учвра чахъди гъайибх, кIури. Яшлуйир узуз улхуйи 
МичIлибсиб шид аьбкъин, кIури.
Саринра лик кучну адру 
Къалин укIу лепе хъипра. Зазарикан вижна кадру 
ГъяцIли ликари жвар ккипра.
Хъа нагагь заз абсиш ликриъ, Дахъуйча, духьну амансуз.
Хамхарсиб заз ади фикриъ ЧIюрхсиб уьчIюбгъюй хабарсуз.
Саб цIарнаъди хяр убшуйи Нежбрарин дергсари чирх-чирх. Лисун хьайиз ктубшвуйи Гектарин жил. Адай синих.
Ригъдин жумарт нурари лал Aпlypyшpa нежбрар яшлу, Амма зигуй зегьмет гьялал...
Аьгъяйчуз учхьан гьич даршлуб.
УчIру гаркIларстар дергсарин Чирх-чирх сесер ибахъ хъахьуй. Талитнаъ ади cap сарин
ЙицIуб эплизкьан укI дабхьуй.
Дергсарин ришвбарин кьяляхъ Гъюйча эплин сирникк дахъуз. Улубкьурайиган хябяхъ 
Иштагь шуйчуз ипIуз, убхъуз.
Хъа шубари укIан лепйир Кьюршарихьди адашвуйи. Уч алаъну, дапIну тепйир, Эплар завуз адауйи.
Завук амслин тики кубчIвиш, Бригадири илипуй чIигъ:
КIуйи: — Селми улихь гьучIвиш, КкудубчIвиди дифаргъян ригъ.
Сакьюдар гъачай узухъди, Хъюгъхьа укIан тая апIуз.
Милиган, Бика, язухъди, 
Хъюгъ кьюршлихьди укI адапIуз.
Дарза бабан артухъанур, Ягъли эплиин улучIвуз...
Фуж вуш йипай гъи узхъанур - Улупурза эплик кучIвуз.
Чавна гъунши Селиматди Жакулсиб саб эпел гъапIний. Эплин маргъли саламатди ТIурнихъди жил'ина гьаъний.
Фу аьламат! Кьалу амкIун ЛитIнар ахьуй, мархьси унтIлан. Кьяши шуйиз жандак ва кIул,
Амма шад йигъ гъабхьдар митIлан...
Хъана хъюгъча надинж баяр Жвар апIуз учIру дергсариз. Улихь гьудучIвган йиз таяр, Хъялди лигуйча cap сариз.
Хъасин хулаз гъафиган, пагъ...
НивкIуз гъягъюйча хабарсуз. Гьич сабанра, кIурза валлагь,
Гьамкьан меъли нивкI гьябкъдарзуз!
Э С К Р И Н   П Е Н Ж Е Г
ХьцIур йис ву Hyp абайин, КIюгъялди уьбхюри пенжег, Дидиъ эскрин, жигьил балин, Рябкъюра гъи гьунарлу женг.
Йирси пенжег ву багьади 
Вахт гъябгъбахъ артухъ, гьаз гъапиш Командири взводдин улихь
Чахъ хъабхьнайиб гъапIну багъиш.
Ва гъапнийи, аъну хабаъ, Чаз ккунивал улупури,
— Душмнин десте кьяла тIапIбаъ Гьунар гъабхьну сифте Нурин.
Лайикьлу Hyp ордендиз накь. Берлин гъадабгъбаъра гъахьну, Душмнар айи хулаъ архьну, 
Склад гъибисну, айиб яракь.
Сарун кудукIнихь кчIихбар Юкьуд йисандин зиллетнан.
Левитанди тувну хабар Гъалибвалин, кIван рягьятнан.
...Hyp абайихъди пенжегра Ветеран ву Аьхю дявдин. Гъубшу уыиур, гележегра КIваин апIуз аьгъя дидиз.
Эскервалин жигьил кIалбар  Вахтну гьюдюхну, яш гъабхьну. Акв кядябхру кIару чIарар Лизидариз дюнмиш гъахьну.
ГьацI аьсир ву Hyp абайин, КIюгъялди уьбхюри пенжег. Дидиъ эксрин, жигьил балин Рябкъюра гъи гьунарлу женг.
Hyp абайикси, пенжгикра
Гъузна дявдин тIамгъйир — зийнар. Кьисматнакан дар инжигра, 
Шад ву гьякьлу рякъ бисбакан.
ГьацI аьсир ву Hyp абайин, КЬогъялди уьбхюри пенжег. Йигъинжагъдиъ, мяракайиъ Хуб балгуру дугъаз пенжег!
Дабалгна мухур абайин Орденар-медаларихьди. Дурар чан худул Бабайи, Кудухура тIубарихьди.
Сабпи, кьюбпи дережайин
Аднан, Уьру Хяд орденар...
Худли сифте дапIна кIваин, Хъасин кудуху медалар.
Кьюбиб хилариин али Нубаркьан духьна дурарра.
— Фукьан аба гъахьну гъалиб - Klypa худли, — маншаллагь чаз!
Анжагъ хьубар хьцIур йигъан Гъадагъуз ният аш, 
Баба, Гюзчиваликк гъибтри йигъан, Дневникдиз лигри аба.
Директори педсоветдиз Адабгъу теклифназ гъапну:
— Дявдин ветерандин хутлиз Маншаллагь, ужуб кьаст гъапIну!
Мектебдин вари классар
My къарарназ рази гъахьну. Гъалибвалин хьцIур йисаз Хайлиндари хьубар гъахну.
Бабайи гаф гъапIну тамам, Туври зигьимлу жавабар. Мялимди гьерху дарснаан Дневникдик кучIвра хьубар.
БицIи чуччура Бабайин 
Пешкеш апIбан кьаст кIваъ ивна. ХьцIур йисаз Гъалибвалин 
Багъдиъ хьцIур чIеъре кивна,
Аминатди гьар йигъан шид Кюкдин чIеърийирихъ хъубзра.
Нагагь азад вахт чаз гъабхьиш, Сюгьбатнаъ гьадрарихь гъузра.
...Гъалибвалин хьцIур йискан Радиойи хабрар хура. Юбилейдик гьарсари чан 
Пай кивра, артухъ лихура.
Мак апIури, архьну хабаъ Худли гьерху абайихьан:
— Фу ккундуш йип, масан аба, Фициб пешкеш Бабайихьан? 
— Увкан пешкеш? — Анжагъ урхуб Заан кьиматариинди. 
Отличнойир абайиз хуб ВартIан ужуб пешкеш хьибди. 
ХьцIур йигъан анжагъ хьубар Гъадагъуз кьаст дапIна худли. Мюгътал духъна баяр-шубар Бабайин ижми кьастниин.
Урхбахьна аьшкь дубхьна жараб, Юлдшарра чахъди гъахура. 
Туври дарснаъ дикьат жаваб, Отличнойир гъадагъура.
Мялимди чан вари классдиз Ебхьру сесниинди гъапну:
— Дявдин ветерандин худлиз Маншаллагь, ужуб кьаст гъапIну!
Klypa шуру, кьабар хъиргъри, Марцц апIури гъирагъ-бужагъ:
— Саб зиянкар укIкьан дяргъри ЧIеърийирихьна, ишри чагъ!
Артмиш йихьай, кюкйир, ухди, Аьхю Гъалибвалин Йигъаз. Хъабхьарзачвухъ пейин булди, 
Гъюз гъитидарза шюхъ, пеъ, гъаз.
Манишин абхъган чIатариъ Тягьярназ гъюру хьадукар. 
Ва гьяцIли яркврар-бистнариъ ЧIиви шулу кюлер-рукар.
Солдтарин цIарназ ухшар ву Кивнайи кюкйирин кьабар! ЧIиви хьувал'ин риш шад ву, Адашвура чагъу къюкьяр!
Пешкеш рябкъюз худул шуран, Аба бистниз улихь гьучIвну. Фикирназ гъафну гьадмуган Жигьилар, дявдиз удучIву.
Гъул'ан гъушу ягъчIвурикан Кьяляхъ гъафну анжагъ цIухьур. Гюллдин улихь гьучIвурикан, Игитрикан кIурхьа, худул.
Дярябкъди Гъалибвалин йигъ ГъакIидар хидихьа кIваин. Гьадрарин гюмбетдихь дийигъ. ЧIиви кюкйир багъиш апIин.
Имбу кюкйир йиз ччвурнахъан Ветеранариз пай гъапIиш, Гъалибвалин машквраз увхьан Хьибди гьадму аьхю багъиш!

М А К У Р  М А Ш А Н  М Ю Г Ь Ю Б Б А Т Д И З
Макур мапIан мюгьюббатдиз, Гуннагь хьибдивуз, ккунир. «Ваъ» йип дициб мусибатдиз, Бахш апIарза вуз ккуниб.
Шюкюр ибшри cap Аллагьдиз, Дупну, ккебгъхьа уьмриз рякъ. Макур мапIан мюгьюббатдиз,  Абг йиз хиялариъ гьякь.
Увухьна вуй ккунишнан гъагъ, Илдривишра йичврар'ин,            Лап аьхюо ву, йиз кюкдин багъ! 
Умуд йихь йиз хъугъвал'ин.
Ккуний увуз аьгъю шули 
Йиз мюгьюббат, кIван ялав! Сар сариз кьисмат даршулин, Уохуз ихь уьмрин гьалав.
Шюкюр ибшри cap аллагьдиз, Гьякьлу умуд кивраза.
Ккун хьувалра валлагь гьаддиз Сабпи йишваъ дивраза.
И Х Ь  УЛАРИЪ  Л И Ц У Р И  А  К К У Н И Ш И Н
Йиз улар'ан ву рякъюру жараси, 
Явдариан кубкIган узуз ишара. 
Узухьинди гъилигган, риш, жейрансир, Шулза гъубхъурси мюгьюббатдин шараб.
Увкан кабхьу ккун хьувалин саб цIюмгъли Манишин тувразуз гурднан аржликьан. 
Имшах гафар гьергра вухьна: жан, кIюгълир...
Гюрюшмиш хьуз вахт дивухьа ахъликан.
Яв улариъ либцурайи ккунишин, Аьгъязуз: хялижв дубхьна узуз сариз.
Йиз фагьумдиъ гъи ачмиш дубхьнайи шил, Гъач абкIухьа уьмрин яркьу рякъ хьайиз!

УЗУХЬ - ЖЮЛЕГ,  УВУХЬ - АЧА Р
Гъач, йиз ккунир, мапIан начар, Мюгьюббатдин жюлег хьазухь! Узухь-жюлег, увухь-ачар, Шубурпи кас герек дархьуз!
ЮкIв гьялак ву тувуз муштлугъ - Вухъди хъапIуз уьмур сатIлан. 
Думу дариз зарфат, шулугъ, 
Вахт шулинхъа артухъ гьатIлан?!
КкадапIухьа инчI сар-сариз, 
Ккун хьувалин шад гьисснаккди. Бахтар ишри гъит гьарсариз, Мюгьюббатдин тясирнаккди!
Гъач, йиз ккунир, мапIан начар, Мюгьюббатдин жюлег хьазухь. Узухь-жюлег, увухь-ачар, Шубурпи кас герек архьуз!
ЦIАРУ ЛУФРАН КIАРУ УЛАР АЙИ РИШ
Вахт дубхьнайган ккучIвза аьхникк cap, дахъуз, ГьацIишвариз уву кIваина хури.
НивкI дяргъюри гьамци хъюгъза йишв гьапIуз, Фикриз дуфнайи яв шиклиз лигури.
Эй мюгьюббат, эй ккун хьувал кIваантIан...
Вукди улхури сикин дариз кIвантIар. 
Гьаму ражнура шад хиялар хьади 
НивкIуз гъушза. Уву гъяркъниз утканди.
Яв зарлу вуй гъюниккан хил ккадабгъну, Рягьят апIурайза кюкйирин дагъдиъ, Аьлхъюб кади, назук нефес хъадабгъну, Гъапнийва: «Лицурахьа женнет багъдиъ!»
Чара имдрур мажбур вуза увкан пуз, ЦIару луфран кIару улар айи риш.
Мумкин вуйи жигьил жандин юкIв тIубкIуз, Эгер шиърикьан кюмек гъапIундайиш.
Мюгьтал вуза мукьан уву ккун хьуп'ин,
Дахъну ашра, сацIибкьан нивкI дяргъбинн...

Магнитди рукьси йиз юкIвра увухьна Мюгьюббатдин гьиссари жалб апIбиин.
Ккунибкьан ал жил'ин кюкйирстар шубар, Амма сарра рякъюрдарзуз вуси.
Увухъди деъну албагу ихь аьлхъбар Текрар апIураза кIваина хубси.
Явкьан уткан улар айир адаршул, Мянасуз ву агуруш юкьуб тереф.
Чиб-чпиз ухьу кьисмат дархьиш, гуннагь шул, Алабчухьа, риш, мюгьюббатнан келеф!
МАНШАЛЛАГЬ ВУЗ, УСТАД
Бегьемди фикир гъапIган, яв халачи 
Ихь уьмрикан дибикIнайи китаб ву. Гъизил -гюл мягьмарсиб ацIу му парчи Вустар устадарин ляхниз лайикь ву.
Уьру, чру рагнакан дюзмиш гъапIу 
ГьацI кьялак кай кюкю, пагь, уткан дарин Табиаьтдин кюкдиз ухшармиш гъапIу Хиларин назуквал, пагь, рябкъюрдарин!?
Гьярфар'инди дибикIну адар дидик 
Ихь уьмриан хушбахтвализ шад гафар. Амма рябкъюразуз фурин накьишдик 
Ихь гележегдиз тялукь вуйи гьярфар!
Хиял шул дидик кайи дагъдин ппазди ТIибхуз гьатIарццура кIури чан ппаплар...
Ккуний узхьан кауз шули му ппаздин Папларик явна йиз багьалу шиклар!
Яраб, дустар, шуран кIваълан гъягъюрин Чюнгринсиб сес туври алахьу гугар?! 
Яраб узхьан дарпиди кьара гъюрин: «Ялхъвниз удучIв! Ккунири кахьра гугар!»
БУЛАГЪДИИН  САР РИШ ГЪЯРКЪАН
Булагъдиин cap риш гъяркъган, гъапнийза:
— Майдин вазлиъ адабшвнайи кюкю ву! Дугъан утканвализ кьимат тувнийза: 
— Хиял апIин му гъизилин жакул ву! Жейран кади сиргъйир ккайи ибари, Рибшвбахъ нур туври, зиг-зиринг апIуйи. Гардандикк ккахьнайи мержан гьибари Шуран къаш-къамат артухъ за апIуйи. 
ЦIару луфранстар му бицIи улариз 
Мажал адар, минди-тинди ришвура. Ликарихъна жутди душнай кушариз Хъайивал апIруганси ву йишвнура. Гъизилгюл кюкйир кайи чан палатди 
Риш гъярай рякъ рангарихьди балгуйи. 
Узу суал тувиган, саб гьялатди 
Фикир дапIну гьякьлу жаваб абгуйи. 
Булагъдиин cap риш гъяркъган, гъапнийза: «Майдин вазлиъ адабшвнайи кюкю ву!» Хъасин дугъаз жини теклиф гъапIнийза... 
Риш рякъбиин швумал дарза бюркюллу. 
1966 й
БицIидариз
Б Е Р Е К Е Т  ХУРУ  М А Р Х Ь А Р И
КIардиз укIаз гъушу худлиз Зав'ан илибтний аьхю мархь. Пери бабу гъапний худлиз:
— Гъарзуккна гъач, сабан укI дабхь!
АпIурухьа гафар- чIалар, Мархьлиз лигури ихь гъарзукк. ГукIни шулаки яв чIарар...
Гъябкъвуз уву вуйир назук.
Бабан гафназ наразивал Улдрупди гъитундай Мазну:
— Гъаз кабхърухъа зук гукIнивал,  Зиз туврадарзуз аязну. 
— Ваъ, ваъ, Мазан, — капIний аьлхъюб Бабак чан худлин гафари, — 
Хьад сабанра шулдар аьхъюб, 
Берекет хуру мархьари. 
Лиг ари, Мазан, чрушназ 
Ихь уларикк рябкъюрайи?!
Мархьли гьарсаб укIан машназ Хъубзра шид, заван гъюрайи.
Биширугди алабцIнайи УнтIапIякь'ин дубхьна абур, Щабаригъян гъязагнайи Кюкйирра духьна такабур.
Хъа, Мазан, уву гьар гвачIин 
Яв марццишназ лигурдарва. Гъадабгьну яв увлан гажин Хилар-машар жикIурдарва.
ЧРУШИН ЖИБКIУРА МАРХЬЛИ
Бедрейианси рузура                 Зав’ан мархьлин чIатху литIнар. 
Хяраз душнайган, узура
Алдагъунза гъяцIли ликар.
Чрушин жибкIура мархьли Биширугди алабцIнайиб. 
Дид'ин чагъу литIнар дахьри, Марцц шула вари кабцIнайиб.
НакьтIан рибшвуз хъюбгънайи Кюкди тIаъна назук улар. 
Мархьли такабур дапIнайи Никкдихъ хъайи дяхнин кIулар.
ГъюбчIвра мархь келмин цIабаригъ, Лап кьаназ гъибтуз ламушин.
Терг шула мялхъвяр кьабаригъ 
Ва уч дубхьнайи кьалушин.
Саб вахтналан мархь китIиппну,
— Бес ву, кIури, жибкIуб укI-кIаж. ДеккучIимри маш гьидипну — 
Уткан гъабхьну ярквран ямаж!
ХЬАДУКАР ДУФНА ИКРИЗ
Хьадукар дуфна икриз! — Муштлугъ тувра псинчIари. 
Хьуб чиркхв дяркъна Маликриз Ипни пеълин канчIарикк.
Ригъра имдар хялишди, Жумартди гьаъра нурар. Имдариз гьял гьяширди...
Дарин хьадукран гьунар?!
Хьадукар дуфна гъулаз! — Муштлугъ тувунза Гюлиз. Лигайва ари Гъунназ! — Малар адаъна чюлиз.
Гъабч, жакьв, йибхь узуз гъунши, Дахаргназа мяълийихъ. 
Хьибдива мягьрум гьебгиш, 
Хулахъ, увуз дапIнайи.
АЛБАГУ ДУСТАР
Ич ахъиъ а къашкъа кIари 
Ва саб марччлин кьюб кюрпе ччил. Кьюрдун тIяаьмлу укIари
Хьаднуси гъитди никкдик ччим.
Сабди деебтура сес пIе-е, Багахьна гъач, кIури дустраз. Тмунубди aпlypa ме-е,
Мелз йивури ччилан кьялаз.
Фукьан пчIувал адарин  ИнтIи мудриз цIару рагнан! Рягьятди ултIубччвурдарин
КIари ккапIнай ягъли жагвлан!
Шад шулу хъана артухъди, Никкдин мелз ктатури узкан. Дерккнайдари укIу тухъди, Далдабйир дапIна фунаркан.
Хъа вариди тархьну сесер, Чпин ушвниан деетхъан,
Шарва: — Дуфна бицIи оркестр, Пагь, фукьан аыпкь ктаринхъа?!
Иагърувал адар дустариз Тамшир апIбу, аьхъиъ ергбу. Хъа гъайгъушин а бабариз – 
Сес гъядябгъна чIурдиъ агбу.
Пичрахъ дибтри гъийин кIари, 
Бабу: — Гъит, жан, ебццри! — кIура. КIардин ликари, шаркIари 
Магьийиз ухшарвал хура!
ЧВЛИН  КIАЖАР
Чвлин кIажар йиз кIул'ина  Ахьра гьаргъян курпашманди. МикIлу гьирчра ич гъул'ина. Аьжуз духьна хал адарди.
Белки гиранра дапIнашул КIажари чпин бабкан-гьаркан.
— Велед даккни баб гьич даршул, — КIури ашул гьари гьарган.
ГъяцIли духьна кьантIа гьарар, Чпира пашманвал зигури.
— Нашди му ич накьдин палтар? — Сикин дар дурар агури.
Гьаз илдитну йискьбан вахтну Учлан гьамкьан уткан палтар?
— Гъюрза хъана! — кIур хьадукру, — Хьади учвуз цIийи палтар!
Т У К А Н Д И А Н  Г Ъ А Б Х Н У  К У Р Д Ш Л
Тукандиан гъабхну курцIил ФатIиматдиз чан дадайи. Гьадмукьан успагьиб, бицIиб! Шадвалин кьадар адайи.
Чвурра тувну дидиз Филя - Телевизориан гъеебхьуб. Гьерхра: — Йип бажийиз, фила Гъягъюру кючейиз ухьу.
Гафар гъапIундаршра, курцIлин Ав! кIура шаду улари.
Хил дибисну дустар бицIи Сейирназ гъушну чIатариз.
Гъуншдин шубар шула таниш ФатIиматдин кIюгълибдихъди.
— Гьамкьан уччвуб наънан ву, риш? - Суал тувра саб сабдихъди.
Филя дуфна ацIу палат Алабхьну чан дуст шурахъди.
Баяр- шубар ву аьламат, Суал тувра суалнахъди.
— Наънан гъафну мицир гъунши, Фунуб вилаятдиан ву? 
БихъуйкIан, базариз гъушиш, 
Йип фунуб тукандиан ву?
Уч дапIну гьарсаб рагнан цIил, Гъибирхну пенжег дадайи. Ягълухъра алабхъган, курцIил Уччву шураз ухшар дарин?!
Кялхърайган шураз чан курцIлик КIваз фукьан хъял дуфнадарин?
— Уву ув'ин аьлхъ, бай гъяцIли...
Алахь палтар, аьйиб дарин!
Кьюрид дустар хулаз дуфна, Иагърушнар гъитну чIатариъ. Хъа дадайи ккипна суфра, 
Хураг диври чан шубариз.
Сифте уьлра гьивну, иштагь 
Дубхьна йиз кIюгълириз! — кIури. Ихтиятди кивра шинтак:
— Гьамус ах, йиз кIюгълир! кIури,
ФатIиматра аьхникк ккучIву Ицци нивкI апIуз сатIиди. Махъварин дюн'яйиъ учIву - ГьапIри имдар вахт тIагъруди.
ИМШЛЯГЪ
Нагагь бабу захаъ шурпа Кьанди адабцIиш Рамазназ, ГъитIибккуру гьюжат зурба, Ишбан сесер гъузру кьаназ.
Нагагь хулаз жакул гъабхиш, Дадайи Севдетдин ччвурнахъ, Сифте думу чахьна дархиш, Рамазну чIигъ ипру хулаъ.
Гъуншдин баяр удучIвна гъи, Футбол апIуз дюз майдандиз. Рамазан—хасиятнан гъагъир, Гъяуз ккундар капитандиз.
Нагагь зарафатнаъ учIвиш, Думу шаду баярихъди,          «Бя-я» aпlypy чакра кутIиш - Албагурдар таярихъди.
Магьа гьамцир ву Рамазан. Баяр, гьапIча учу дугъкан?
Й И З ЦIАРУ ДУСТ
Шару валжагъ алабхьнайи 
JIaп аьнтIикьа гату азуз. Дажархнай кушар дахьнайи, Мелз ктатури, либгуразуз.
Йиз шурпайик кайи йиккра «Ча, ча!» кIури, ккарабгуру. Дуфну зухьна айвандиккна, Низ униъ абхуз гъит, кIуру.
Узу дидин зиквран кьяллан 
Хилар алдатуз хъюгъюбси, 
Гъур-р апIури, саб вахтналан Рябкъюрзуз нивкIуз гъябгъюри.
Хиял апIин, ярхи йигъди 
Кьюлахъ хъебгна, дубхьна гъаллаш. Иблис ву гьа! Улупура 
Бизар дубхьнайганси чан маш.
Гьяйиф шулзуз апIуз уягъ 
Ицци нивкIан йиз ЦIару дуст Ярхи йигъ униъ саб саягъ, Бизарвалхъан дубхьнайиб суст.
ГЪУНШДИЗ МУШТУЛЛУГЪ
«ЧIвжвитт, жвитт, цIив-а,» апIури Жакьвли деебтна сес уччву. 
Дидиз гъуншдин бай Аьбдули 
Тувна гъи Ашукь кIуру ччвур,
Улдарихъан хъилибгура 
Гъи гвачIнин ухди Ашукь жакьв.
Гъунши хъиргбаз ккилибгура - Мяъли апIуз гаф тувний накь.
— ЧIвжвитт, жввитт, цIив! Бес ву ахуб, Гъудужв, гъунши! — жакьвли кIура.  Гьава гъадабгъуз удучIв, хуб 
Успагьи йигъ улубкьура! 
— ЧIвжвитт, жввитт, цIив! — ЦIийи хабар Мяълийикди дубхна гъуншдиз. 
Дуфна хьадукар, хьадукар! - Муштулугъ тувра чан гъуншдиз. 
Бистниъ накьдин мани микIлу ГъеебцIну аьхиримжи йиф,
Жакьвли, мяълийиз илтIибкIну, Гъуншдиз дидин гъапIну тяриф.
Сабпи ражну гъябкъю кюкю 
Жин апIуз ккун гъабхну йифуз...
— Аьхю бистниъ ялгъуз кюкю! - Жакьвли гьарай ипну учуз.
Ламун жиликан казагна 
Рубарстар укIар, лап иччи. Уларстар кьюкьяр азагна, 
Жигьил гьарин, жанлу ву ччив.
— АпIин мяъли, тув муштулугъ, - Мяълийирин дуфна вяда. 
Аьбдули апIурвуз гъуллугъ – 
Булди ккабхьри ицци удар.
К О М А Н Д И Р
Ачуз цци йицIисаб гъаз. Уччвуб ву саб тмунубтIан. БицIидарин а гъараз, Аьхюнубдиз варитIан,
Гъитурдар диди багахь 
Я бицIи бай ясан риш.
Аьгъдарди гъафиш нагагь, 
БитIcи хъивру, дапIну фиш-ш.
Басириз кьюб-шубубан УчIвру шутIмар итIикIну. Гьяятдиан гизафбан Ишбарин чIигъ удубчIвну.
Бабан сес а: — Мадина! 
Гъач, ккунир, чкиди хулаз! Лиг, мягъян гъазарихьна, 
Дарш увухъра хъебгди гъаз.
Часовойси дийибгъна 
Думу гъаз, пост уьбхюри.
Ярхла курцIил дийибгъна, Багахьна гъюз даршули.
Кейвани духьна рази 
Чан аьхюнуб гъазракан. Дагъдилан гъафи ппази
Гъубшну, гъархну хюрчнакан.
Саб жергейиди гъюра Нарихъна гъушдар жикIуз. Майдандизра гъягъюра, 
Таза чру укI ипIуз.
Гъазраз ужуб ччвур тувна - Дидиз Командир кIура. Гъафил дарди саб вахтна Диди гъазар уьрхюра.
Й И З М Я Р Х Я Р
Зу уста дар макIанай - Ктаунза мярхяр узуз. ГучIрудар гъи мягъянай Дагъдин кIул'ина чвурхуз.
Гъи йиз кьяляхъди хъебгна 
Ич гъуншдин ху Алабаш. 
Узуз чан бац гьачIабккна, КIури: — Салам, дуст дирбаш!
КапIрадарин фуре узук Мярхярин зиреквали! Амма неззет гъибтдарзук Хуйин наразивали:
— Вусир юлдаш ккундарзуз, My фу гъабши? Нач адар. 
Учв чвурхури, хъа узу 
Чан кьяляхъкьан хъитрадар.
Хъана удучIвза дагъдиз, 
Йиз кьяляхъди дуст хура.
— Фила хьибди нубат йиз? - Дуфну йиз униз, кIура.
АЬРЗ  КАЙ И Р
Кючейиз гъушу Мирзахан, Хулаз гъафну Мизах духьну. Гьаму хабар хулаз хъубкьган, Вари хизан пашман гъахьну.
Наан аш батIур, кьалушин Сикинсуз бали агуйи.
Саб вуйи дугъан гъайгъушин — ЧIигъ хъипну зурди ергуйи.
Бя-я адапIур гъуншдин Къурбнан, Вариди кIура: — Мизах ву.
Тай дару риш гъурччву «кIубан» Хъана кIура» «— Ав, Мизах ву.»
«Дубсу гъван» тамшиъ фици — вуш Гъван ккитIибкIбан гьюжат гъабхьний. Нярс Мизахрин кIикIли кIуруш, 
Пеэр хьайи тереф гъабгний.
Накь мархьлихъан, арх апIури, Кючейизкьан гъабхну дагар.
Алауз хъюгъна баяри, 
Дид'ин батIрин ацIу даргар.
Палтарикди дагриъ учIву Мизахриз пялчар кьабул ву. Дугъу чан багахь улучIвур Бегьемди батIрихьди кацIру.
Аьжуз кастмин жибар керхна, КячIябгъну кьюбиб саб саягъ. Шапкайин рягърягъра эбхна, Дебккуз даршулайган чан гъагъ.
Шубуд йигъра дар атIнарин, Алди Мизахрин ликар'ин. ЧIяргъюз кьанра дарапIдари Чпигъ маш гъивна биркарин.
Гьаддиз чан ккуртра ибшура 
Накь тукандиан дубхнайиб. 
Дидиз сарун аьгъю шула, 
Чан кьисмат хяшил дубхьнайиб.
Мизахри хулаъра чакан Разиди гъитурдар сарра. Дугъу бабан сагъ гафнакан Асар апIурдар сабанра.
Аьхю бали убхъура мае, Ктубзури палтарикан.
Аьйиб даринхъа, йип, дугъаз Ккудубзуз мае кIвантIариккан?
Мушвахь-тушвахь уьлин тикйир Дахьурра гьадму Мизах ву.
Гьяйиф дарди, ктарди фикир Тидипну, чан захра гъюбгъну.
Вара-вара, бицIи дустар, Мугъузанай ччвур гьюбюхюз. Нагагь учвкан аш Мизахстар, Хъюгъяй гъиллигъар гьюдюхюз!
Х У Д О Ж Н И К  К Ь Ю Р Д
Йискьбан вари вахтаризси Кьюрдурза а чан утканвал. 
Адлу ву кьюрд художникси...
Аьжаб ктарин устадвал!
Артухъ шула гъюлягъ аяз - Художникдин устадвалар. Амма гьяйиф, шиклар хулаз, Фу гъапIишра, хуз шуладар.
Гьарар'ин, укIар'ин дахьна Лизи кюкйир-йифун зиквар. Гатдин кьял'индира дахьна - Халис хядар вуки дурар!
Художникди гюрчег шиклар Магьа ич улдарик кау. Кюкйириз ухшар ву дурар, Юажаригъян улар тIау.
Жумарт ву юкIв художникдин, Саб лизи ранг харж апIури.
Фукьан шиклар каъна диди, БицIидар шад апIуз кIури.
Лизи рангнакк ккучIвра гьарар, УкIар-кIажар гъяра нивкIуз. Лигури шюшйирхъан улдан, Дубгъураза шиклар кауз.
Х Ь А Д
Ригъди деетна чан нурар Жумартди вари йишвариз. Улупхъан мектебдиъ гьунар, УдучIвнача тятIилариз.
Жаглу кубчIвнай гъулан кIарар Гьялак духьна манишнаан. ТIубччвури рижв, эрхну ибар, Жаргъура сирниккна хифран.
Гъузрадар баярра кьяляхъ, Нирихъна жаргъбаъ кIарарин. Штуъ учIвна, апIури «пялчI-ч!» Гьягьйир-тIитIйир а шубарин.
Хьадан йигъра хушуб дарин Инсандин кIваз азгар йигъан! Кьюрдун пичраз ухшар дарин Майка ебццуз дивнайи гъван?!
Амма йиз дагъдин кIулин шид, Бизар дар мичIлиди рубзуз.
Булагъдин шид, булагъдин шид, ШербеттIанна дадлуб вузуз!
Удрари ацIнайи гъагъи 
КIулар дуфна гъи бегьерназ. Шулдарич бизар баб багъри, Уржуршра афрар гьар йигъан.
ГВАЧШИНГАН
ГвачIнин ригъдин шаду нурар Гъафибси леъфиина йиз, Дишлади тIаурза улар.
— ЧIяаьн! — дупну тIагърувализ.
ЗутIан ухди жакьвар хъиргна, АпIури мукьмар, тярифар.
Жуф дагъдиз хялижвди дергна, Лицбу бизар духьнай дифар.
ЧIатаризди удучIвурза, ГвачIниндин зарядка апIуз. Варидин улихь гьучIвурза, МичIли штукк машар жикIуз.
Мектебдиз рякъюъ учIвайиз, 
Текрар апIурча ич дарсар. Журналик хьубар кучIвнайиз, 
Гъит гъайгъушнаъ ишри гьарсар!
ЧЮЛРА ДАРС ВУ
Гъи маларихъ гъягъбан нубат Дуфнайиган Аьлдиина. 
Гъагну чан хизандиъ кIубан, Сефер гъахьну гьаърур дина.
Духна багахьна абайин 
Сефер, насигьятар тувуз. 
Ивну гъафун, уьл турбайиъ, Хъюгъна думу рякъю тIауз.
— Хебехъ, худул, узхьан сарун Хьибдар чIурдиъ йигъ адапIуз. ХъапIунза миржцIур йисануб Уьмур, буш духьназа гьамус.
ЙицIуд йис дубхьнайиз, ужур, Хизандиъ мюгькам жилирза. Уьмриъ мугъузан хьуз ужуз, Улуп гьарсабдиъ жилирвал.
БицIи чве Султанра гъайих — ЧIурдиъ аьхю кюмек хьибди.
Лижягъ варждихьна мал гъяйихь, Хъа сариз гъагъ алабхъиди.
Учвуз кивуз ккайи йиз «дарс» Габнин вазифйирикан ву.
Нагагь лижягъ гъяш малар нярс, Артухъ ккуниб зиреквал ву.
АЦIУЦIАЙ
Аржалсиб уьру рягърягъ чан Дазабгнайи жангар даттлин. Мухрин зиквар дарин ухшар Ургуб рангназ деккучIимрин!
— Уь-уъ, уь-уь, уь-уь! хъана Яваш дар уьъйир апIбахьан. 
— Хялижв гъюра, даахначва? — Даттли кадабгъна чав чакан. 
— Аллагьсиан, ул мапIанай, — кIура бабу, — АцIуцIайиз.   Дидик гафар макаанай, 
Кубсру. Датт лап цIасиб вуйиз! 
«Хялижв гъюра!» — кIури, даттли Гъира кучIал гъапIну бабаз. 
Амма думу убккдар ахълиз, 
Убккай, дупна адашдиз, гъаз.
— Гьаз мици, баб? КучIлях гъибтну Убккурчва ихь аькьюллу гъаз?
Бабу худлиз, униъ итну,
Жаваб туву убккурдарш гьаз...
— Уь-уь! Гъудужв, гвачIин шула! -Бабаз хабар дебккра даттли. 
Шад духьнайи худли кIура: 
— Узхъандира ккабхь, баб, ахъли! 
Х У Л А Ъ А Я З
Гъулан кьялаъ тепейилан Аьли зарбди яртура. 
БицIи чи Асли унчIвихъан КIубан чвуччвуз лигура.
Аьлдин мярхярстар гьич адар, Вари кьяляхъ хъидирчура. Аязнахьан бализ гучIдар, Аржалси цIин, маш убгура.
Бабу чIигъ aпlypa: — Аьли,  ЧIяаьн, йиз баи, гъач ихь хулаз! Гъач, апIин хилариз мани, 
Лиг фици гужлиб вуш аяз?
— Гъюраза, баб! — бали гъапну, — Саб ражнусан гъита яртуз. 
— Жан бай, таяр шубуб ражну Гъушну хулаз мани апIуз. 
Гъюру Аьли мани хулаз...
Tlyoap учIвру шулу балин. Klypy дугъу: — Хулаъ аяз
Гьаз ву, я баб, чIаттIан гужлиб?!

— Ишбан улихь хьайи аьлхъюб Фициб шулу ич Рамазнан? — Метлеб вуди дугъак кялхъюб, Гьамциб суал гъабхьну Мазнан.
Ич Рамазнан дициб аьлхъюб Бегелмиш шулдар саризра. 
УчIвру аьлхъбу юкIв дярябхъюр, Ккундар думу дустаризра.
Нагагь бабу захаъ шурпа Кьанди адабцIиш Рамазназ, ГъитIибккуру гыожат зурба, Ишбан сесер гъузру кьаназ.
Нагагь зарафатнаъ учIвиш Думу шаду баярихъди, 
«Бя» aпlypy чакра кутIиш, Албагурдар таярихъди.
Руб тувну, мукьу гъалабгърур, Рамазанстариз гъапиб ву.
Арайиз гьюжат адабгърур, Палтар чкргъбаъра сарпир ву.
Тувра Мазну суал хъана:
— Бес даривуз терсди гъузуз? Аькьюллу гъахьиш, увканра Мумкин ву гьа дуст хьуз узуз!
И Ч БИСТАН
Бистан ккапIна чрушну Ич хулан юьуб тереф. Учу зигру гъайгъушну Арайиз хуру бегьер.
Ич бистниъ дубхьна битмиш, Келем, гули, иставут, 
Арфани, шивут гашниш - Хураг албагрудар ву.
Гъягъюб герек шулдарчуз Гьич сабдизра базариз. Гьяжибугъдара ачуз Дубзнайиб ич гъазариз.
Уьру маш гъяй памадрар Юажарккап килигура. Нахут харарин удрар Шадди узуз лигура.
Хъа арфнайир жин духьна.. Чибстар чру цIабаригъ. 
Шид хъубзоаав чэгъ духьна. Кпалгурдарихъа ригъ?
УЗУ ВАТАН КАПIРАЗА
Адашди туври шулзуз Насигьятнан сагъ дарсар:
— Дубгъ дюзди Ватан капIуз, Аьламат ишри гьарсар!
Макаан гьич гьарарик ГаркIлихьди кIулин гьярфар. Каъ дицистар баярик 
Рижвар ва учIвру гафар.
Магъадабгъан рогатка Жакьвлиз йивуз кьаст ади. Гьацдар ухьухь нагагь аш, Кялхъ дурарик рас кади.
Ихь уларикк рябкъюра Хулар, уьмур, инсанар...
Лап чалишмиш шулаза 
Йиз кьалмиккна хуз дурар.
Узу Ватан капIраза, 
Лигура баяр-шубар. Мектебдиъ йигъ гьапIарза, Гъадагъбиинди хьубар!
ФИЦИ БАБКАН ШУЛУ ЙИГЪ
— Фици бабкан шулу йигъ? - Гьерхнийи Аьлди узхьан. Гъапнийза: — Хъебехъ, дийигъ, Хьибдар йиз жавабназ кьан. 
Ухди гъудужв увура, 
Дипну яв темпел гъиллигъ. Рябкъидивуз увузра, 
Фици бабкан шулуш йигъ.
Даттли, паплар гьатIарццну, Чан сабпи уь-уь гъапIган, Гъудужвну, раккнар арццну, УдучIв чIатариз хьадан.
Рябкъидивуз: ихь дагъдиз Ахсрар хяларди диргри. МучIушин, дифар накьдин Даккун-даккунди гьергри.
Элвен, гъатху ва жангар - ДеккучIимринстар рангар
КудучIвуру завукна — Лишнар хьадан, хьадукран!
Хъасин рябкъидивуз ригъ, Улупури шаду маш. 
Жанлу хьибди сес гьаригъ, Сарун сабра дар яваш.
Уву аьхникк ккимиди Дадлу гвачIинра гьебгру. КIурзавуз: вахт имиди ТIагърувал дип, элегрур.
Ахсрар ккивубси душна 
Гьарсар чахъ хъайи ляхниз. 
Баб-арфра а гъайгъушнаъ ИпIрубдин агъзур чиркквлиз.
Суал тувнийва узуз:
— Фици бабкан шулу йигъ? Шиъриинди кIурзавуз: 
— Гьамци бабкан шулу йигъ! 
ЙИФ  ИБШУРА
Йиф ибшури гъябкъюнзуз Апрелиъ дагъдин кIанакк. Ккуний чан гештвал рябкъюз Бякъячачйирин дагракк!
Дабхъна гъар'ин чвумур йиф Ибшурай маш кжибкури. Гъабхьунзуз думу гьяйиф, Гъябкъган чаз ригъ хъжабгъури:
— ЧIяаьн вуз девран хъапIуб, Халкьдиз тувуб аяз, йиф! 
Шлуб гъабхьну ву гъапIуб, Aпlpyp имдар яв тяриф.
Гьамус шад йигъар дуфна, Тувуз элиз манишин. 
Яркур, кюл жанлу духьна, Гъулу хъапIра гьиишин!
Магьа сабансан йифуз 
Жил'ин дабхъуз ккун шулу.
Ригъди гъибтдар ккирибшвуз, Йифун чвумур ибшуру.
Йифлан улдузра нивгъар Мани хьпахъ шула артухъ. Дуфна хьадукран йигъар АпIуз манишнахьди тухъ!
АХСРАР ККИВРА
Йишвну фурсвал Кайи хядар ГвачIниндихъна Шула зяиф. ГьапIрувахъа — Дуфна вяда, Ахсрарин АпIухьа тяриф.
Хядарин акв ХътабтIура. Гьюлккан маш Кказабгнай ригъди. Диди табиаьтдиз Klypa:
— Акв хузачвуз Дидригъди!
УнчIварик кучри Ахсрари 
Аьхю бабаз
Гъудужв! — кIура. Диди юкIвариз Гьарсарин
Шадвал хури, Гьамци кIура:
— Ягъурлуб ибшри Гъийин йигъ, Жил'ин али Инсанариз!
Булди йимиш Ибшри гьаригъ, Ужувлар апIри Сар сариз.
УкIар-кIажарра Ришвура, МикIлу чан   ЧIал улупури. Кюкдин кIулар Иришвура, Сандин нивкIан Уягъ шули.
Дагъдин канчIра Шула чIиви, Гъяркъюбси 
Ахсрарин лишнар. Накьдин майдандиин ЧIилли 
Уч шула хайлин
ЧIивишнар.
Пагь, аьламат, JIaпpa чIиви Дубхьнадарин Гъядун ямаж! Гъарзун зиин Машнак чIилли Марччлихъни чаз ДапIнаки паж!
ШвутIрамин сес Тарабгъуру Фурсвал аьгъдру Ччиларбанди. Ялхъвниз мудрар Арагъуру 
Гъарзун кIакIнаъ Вижна ктарди.
Мудрар духьна Гъи пягьливнар Ччиларин улихь Дириди.
Гъарзлилан  гъарз'ина
Дурар
УлтIурччвура Саб сабдихъди.
Аьхъ'ан гьергбиин Рази ву Жанлу духьнайи Ччиларра.
Нубат дуфнайир Къази ву, 
Дуфна кабхъну Чан чантара.
МучIушин гъимдар Кючйиригъ. Йишвандин агъавал Хьимдар.
Сарун гьудубчIвуз Хъюбгъна ригъ Накьдинсиб чIуру Йигъ хьибдар.
Пери бабу 
Кабхьу пичран Щюмгълар 
Завуз удучIвура. Булди-булди МучIушнягъян Кумран седфер ГъюдучIвура.
ГвачIин шад ву 
Чан ахсрар'ин Гьадрар дарин ГвачIин хруб! КтручIври ляхнар Тахсрарин 
Гьархай, — кIура, - Улхуб - рахуб.
Дирчай накьдин ТIагърушнарра ЦIийи йигъаз Аьшкь лазим ву. Гьархай кайи Иццрушнарра Лихрурикан гъул Рази ву.
Ахсрар ккивна, Улубкьна йигъ, Шерик йихьай Ужувлариз.
Ккерккелей жакьв Дубсна гьаригъ Хабар дебккри 
Йиз гъуннариз!
Поэма
К К У Н И Р И З AЬMAЛ
Литературайин дарснаъ
Варгъ дапIну архьу классдиъ Зенгну улихь гьирчу баяр. Зарафатар кайи Ил'ясди Аьлхъюз ккау надинж таяр:
— Хъуркьнахъа «...Онегиндихьна», Шлуб аьгъячвуз даре гъийин? 
Дарс ктибтуз доскайихьна Мюгьюббатнан лукIар гъиди.
Хъебехъай командайихъ йиз: Онегинар мина гъюри.
Тму жергнаъ Татьянайиз Ухшар айидар дийигъри...
Хайландарин юкIвариан Мюгьюббатнан сир рябкъюра. Уьру духьнай машариан 
Ккун хьувалин ялав гъюра.
Гьягьйир-тIитIйирин сеснаккди Гъафнийи мялим Аьйшат.
Гъебхьган зарафат Ил'ясдин 
Гъапний: — Гъабхьнин учвуз машат?
— Йип ари, шулугъчи Ил'яс, Фуж дяркънавуз Онегинсир? Шлиз аьгъя ужуйи даре? 
Хъа фуж вуйкIан Татьянасир? 
— Гьавай, баяр-шубар, — гъапи Мялимди, шаду инчI ккади, - 
Накьдин дарснаъ гъубзнаш дарпиб, Суал тувай кьан дарапIди. 
Мялимди ул илбицура, 
Чан йицIубпи классдилан. Доскайин улихь лицура,
Ккебгъу гьерхуб  Ил'ясдилан.
— Доскайихьна гъач, Керимов, Кидибт Онегиндин образ.
Хъа уву, Гьяжикеримов, 
Йип роман кьабул гъабхьнуш. Гьаз?
Гьан, Ильяс, фуж вуяв ва гьаз Ккунирсир игит романдиъ? Татьянайи гьациб кагъаз БикШан мяна гъабхьну фтиъ?
Ил'ясдихьан жаваб, гьелбет, Якьинди тувуз гъабхьундай. Дугъан улхбари керемет 
Баяр-шубарра гъапIундай.
— Шли аьлава апIиди 
Ил'ясди ккудудубкIу жаваб?
Шли кIваъланди урхиди Татьянайин дерин кагъаз?
Мялимдин улар лигура Зигьимлу Сейрандихьинди. Сейранди гафар агура Гъягърустар Абукрахьинди -
Шуру кIваъланди урхура Татьянайин кагъаз дердлу. Онегиндин образ хура, Мюгьюббат пуч гъапIу мердлу.
Язухъ дубхьна Татьянайин Ярхла, дагълу риш Сейрандиз. Ккун хьувалин лукI духьнайир Дярякъруган Онегиндиз.
Чазра хабар дарди фикир Дубшна шуран Абукрахьна. Дугъаъ улар арсган сикин, Гьиссвал гъюб улупна чахьна.
Ушв тIапIну хъпехъура вари Артиствалин улхбахъ шуран. Классдиан гизафдариз 
Аьгъдрубра пуз гъабхьну дугъхьан.
Мюгьюббат гьисснан «токразра» АйиштIан, пагь, зурлу кьувват! Гешт дубхьнайи Абукразра 
Чаз ккуни шуран ихтилат.
Мялимдилан алдабхьу ухьт, Жавабнан кьяляхъ Сейрандин.
Гъапну: — Баяр-шубар, ухьухь Гафнан устад магьа ади!
Машаллагь, Сейран, маншаллагь, Яв жавабназ гъийин дарснан. 
Айиш кьимат «йирхьуб», валлагь, Диврийзавуз гъи сабансан.
Алдагъурадар Абукру Сейрандилан дикъат улар. Дугъахьна ккунивал тIубкIру Саягъ чавра улупурдар.
«Фу аьламат ляхин вуйкIан, Сао классдиъ кьюрид ашра,
Ккундузуз ву, Сейран! — пузкьан Шулдарзухьан, йип кIурашра.
Белки гьаддиъ айкIан артухъ Мюгьюббатнан кьувват ва сир? Килигбу шулдарза тухъ, 
Дидрихъур зуз дуст Сейрансир.»
Чиб-чпиз ккунивали дурар, Дарсар урхуз дапIна аьшкьлу. Сариз сарин улихь гьунар Ккунду улупуз, хьуз фаркьлу.
Уьмур сел ву, инсанарра 
Дигиш шулу чвлин йигъси. Вуйиш Абукар, Сейранра Ккундийзуз гъузри гьам гъиси.
Ккунидарин кьисматнаъра Гьяйиф, абхъру чIуру гьялкья. Поэмайин ахирихъна Рякъидичвуз вари гьякьяр.
КIваъ айиб ашкар  гъабхьну
Совхоздин директор дуфна Мектебдикан ккун апIури.
Klypa дугъу: — Мюгьтал духьна Ихь рабочйир фу апIурин?
Бистнарси тIумутIин багъларра Ккаъна зиянкар укIари. 
Гъягъюра хайлин йигъарра 
Хъа кIан-кIул адар ляхнарин.
Заан классариъ айидар 
Кюмекназ гъюб вуйиз хайиш, Совхозра чвуз буржу хьибдар — Туварчачвуз мейва-йимиш.
Бригадири гъапIу жара Къупйир хьайи баяр- шубар. Ляхин адрур гъитдар сарра
Хъиргъну ккунду тIумтIун кьабар.
Ярхи саб жерге алабхъний Абукразна ихь Сейрандиз. Гъахьундайи дурар кIвахъин — Гьязур ву лихуз хябяхъдиз.
Магьа хъюгъна тIумтIин кьабар Марцц апIуз укIар-кIажархьан. Сейран лихура барабар, 
Думу гучIрур дар ляхнихьан.
Анжагъ шуран назук хилар Вердиш дар, хьибди чаз дарсра. Зазар кайи укIар-кьалар 
Кцахура, гъидкьик карсра.
Архьна ляхниъ баяр-шубар Багъ вуйибси, ярхи йигъди. УчIвру духьну ашра тIубар, Лихури а зат дидригъди.
КитIибкIна Сейранди кIулкан БицIи ягълухъ, кушар ккеркуз. Амма шуладайи дугъхьан, 
Чан ярхи ургъйир элеркуз.
Гьаддиз айи гъюжатнаъра, Сейрандин ургъйирна зазар. Фукьан ихтият гъапIишра, Хабарсузди карсуй зазар.
Думу дубхьнай аьламатси 
Дикъат туврайи Абукраз. 
Ачмиш апIуз жумапт юкIв, сир Гъи мумкинвал дубхьна дугъаз.
Балин хиларик гьяракат 
Багъ марцц апIбаз кипну ашра,
Чан кIваъ утIубкьна мюгьюббат, Пуз ккунди а, рягьтиб даршра.
Вахт-вахтарик ккилигура. 
Къаш-къаматдиз лап жиниди. Фикриъ ча^кди элегура, Шура: — Йип мюгьлет имиди.
ГьапIрувахъа нач'валикан - Идипуз шулдар кIваъ айиб. Амма, кIури жарабдикан, «Ккундузуз!» пуб дарки аьйиб.
Хъана думу духьна яваш, Хажалатнан гьиссвал кади.
— Сабпну дигиш гъабхьну яв маш..., Гьаз гъабхьну? — гьерху Сейранди. 
— Йиз машнак дибикIнайиб увуз 
Фици мялум гъабхьну, Сейран? Валлагь, пуз ккундайиб узуз Кьюб гафтIан дар, кьюб гаф, Сейран. 
Кьюб гаф, амма мяна дерин Гъадагъна дурари чпихьна. 
Кьюр касдиз ву дурар сягьна, Рякъ ачухъ апIруб уыирихьна.
— Гьацдар гафар фйир вуйкIан, Гьадмукьан зарб кьувват айи? Узукна даркIрудар вуйкIан? - Сейранди балхьан гьерхрайи.
— Увхьанна узхьантIан шулдар. Гьял апIуз дурарин кьисмат. Увузна узузтIан адар, 
Гьадму кьюбиб гафнан кьимат.
Гьамци кIури алдабчура 
Бали гафарин жинивал. 
Гьялак дарди ктабчура 
Гьадму чан гафарин нач'вал.
Думу гафар «Ккундузуз ву!» КIурудар ву, таниш гафар!
Яв аьдрисназ вуйидар ву, УхдитIан пуз дархьи гафар...
Аллагьисан, йип вура «ав», 
Йиз гьиссариз жаваб вуди. Балгухьа хьуз уьмрин гьалав Аькьюллуди, баркаллуди.
Дишла машнан рангар дигиш Гъахьну шуран, «Йип» гъапибси. Мюгьтал духьна фици пидиш, Дийигъна гъайран гъахьирси.
Гьелбет, шураз «ав» пуз ккунду, Анжагъ фициб рюгьниинди 
Чан мелзналан дупну ккундуш, Аьгъдар ебхьру сесниинди.
Чан мелзналан «ваъ» гаф даркIруб Шураз якьинди аьгъяйи.
Гьаз гъапиш улари кIуруб УхдитIан бализ дупнайи.
— Увхъанди яв машну, кIули Ишарат дапIназуз, Сейран. 
Йип вуз жараб аш пуз ккуниб, - Абукру гьерхнийи шурхьан. 
— Гьаци ву сарун, Абукар, 
Ву ккундузуз лапра гизаф. Сариз тмунур ишри бакар, Вухъди хъаш хьидарза бизар.
Анжагъ кьисмат ккун апIухьа, Гюзел вуйи алдагьдикан. Кьюридди гъач гъитIан пухьа: -
— Зарар адар валлагь дидкан.
Гъит саризра деребхьри сир, Ихь арайиъ гъуозри думу. Ккуни кас адарзуз вусир, Анжагъ кьисмат ишри ухьу.
Вухъди, Абукар, ккундузуз Ихтибарлу дуст хьуз уьмрин.
Гьаддиз кIуруб айиз увуз: -
— ГьамустIан йип, гьаци шулин?
Гьяя- намус уьбхру хпир 
Игит ву йиз уьмриъ гьарган. БатIул апIуруш гъи гъапиб, 
Узу уьмриз дустди маган.
Гъир'ятлуди уьмур хъапIуз 
Гаф тувруш, йип гъитIан ари. «Ав» кIуруш, жан фида апIуз, Гьязур вуза ву бадали.
Гьамцдар гафари Сейрандин Ашкар гъапIний балин фикрар Сарун байра ву кIубанди, 
Aпlypa дугъура текрар:
— Ав, ав, Сейран, уву гъапиб Тасдикь апIураза якьин. 
Ухьу кьисмат ишри, сабпиб, Мюгьюббатнан вуза факьир.
Ву бадали туварза жан.          Узуз ккуни риш, багьалу.
Гьаддиз узухъ хъугъ, Сейран, жан 
Яв уьмриз зу ишри далу.
Аьшкьнахьан гьибгъундай эргвал,
Гъизигнушра зиллет-зегьмет.
— Мина гъач, риш, наан гьергва, Уьл ипIуз вахт дубхьна, гьелбет.
Абукру чан чантайиан 
Уьлна гъафунар адагъну. Сейрандира чан жибдиан, Нисун таза ккикк адабгъу.
Маншаллагь Сейрандиз гъи Аьшкьлу зегьмет зигбаз лигну. Марцц дапIну саб жерге гъагъи, Гъуншдинубдизра гъилигну.
Гьамцдариз гъит гьялал ишбри ГъипIуб — гъубхъуб, гештра апIуб Уьмрин гьаригъ мейва гъибшри 
Зияда шлу ва тухъ апIруб!
Мюгьюббатнан  гьисс
Айвандихъна дуфна Сейран Накьдин фикрар уч алауз. Мюгьюббатну гъапIур гьяйран, Хъюгъна чав чаз текрар апIуз:
«Алагюзли хьадукар ву, 
Ккун хьувалин, кIван эрзиман! Щюмгъял кипур Абукар ву  КIван симарик жигьил шуран.
Гьаддиз гъитну апIуз кIюгъял 
Зуз Абукар, аьламат ву. Щигьирчнансиб бицIи цIюмгъял Узук кипну, учв фаркьат ву.
Яраб аллагь, гьич аьгъяйкIан Абукраз йиз гьисснан кьадар?! ЧIалнягъ хъана гафар гъяйкIан Ккун хьувалкан апIуз адар?!
Мюгьюббатнан лукI духьнайир! Гафарихъ гьамус хъугъназа:
«Ча гъапиш хяд завук кайи, Ккунириз дишла туварза!»
Ялгъуз ригъди кказабгура 
Гьюлккан уьру аржалсиб маш. Сейранди дидик абгура 
Чансиб мюгьюббат, гьиссвал каш.
Шураз хъасин гъябкъну: ригъди Мюгьюббатнан пай капIрайиб. Гьаддиз гъи сабпи нур диди Рябкъюра чахьна гьапIрайиб.
— Сейран, Сейран, гъудужв йиз риш Аьхъиъ айи хюни ккибтуз, — 
Дадайи дапIнайи бирмиш, 
Гьязур ву риш тамам апIуз. 
— Ухди гъудужвназа, дада, 
Гьаци кIуруб ву аьгъяди. Хюндиинди ву ихь мадар, 
Никк кибтуз Сейран гъягъиди.
Гьамци кIурайи Сейранди 
КьатI гъапIну кIваз дуфнай фикрар. Гъушу аьхъиз халат хъади, 
Накьдин ляхин гъапIну текрар.
Сифте гъюгъру риш панзарихъ, Хюндин жил лап кIегьси дебкку. Хъасин хъабхьру чру укI ахрихъ, КIари хюндихьна деебту;
— Гьан, цIару бай, сабнуб нана ЧIяаьнвуз, чру икI ипIин.
Даршиш бедрейин гьацIанна 
Никк удрубчIвруб аьгъю апIин.
Гьамци гъубхъган чануб нана, Деебту кIари майдандиз.
Хъа Сейранди ккибтуз хъюгъна Хюни, ккебгъна мяъли дидиз:
— Жан йиз къашкъа, булди никк Рази ктаърубси дада.
Увуз хъайивал апЬздча, Дабхьназавуз чру укI, удар.
Лиг гьа, кьусум миван чуччуз — КкатIабхьиди бедре тинди. 
Булди фири никк тув учуз, Хъайивал хьуз увухьинди.
Щуран гъавриъ абхъра хюни — Иивура укIаз иштагь кьацI. Гьаддиз ккдубзну никк фири Бедрейин лап аьхюнуб гьацI
Чпин хюни лижягъ гъяпIузра Гъушур гьадму Сейран вуйи. Нубатнан дарсар апIузра 
Дугъу азад вахт абгуйи.
Гьаддиз гъавриъ хьуз ляхин а, Гъунши Сеф'ятдин мурмрарин. ТIул хьади аьхниккна душна Алдатуз кьяллан шубарин:
— Учвуз ибшри алдру нянат, Шуллан улдручIвру йиз балйир.
Хулаъ шубар дитну, гажин Хьади штуз гъягъюрава?
Саб сажниъ айи гъванаркьан Люкьнар уву уьлюрхюшнул. Амма вижна саб мискьалкьан Яв шубариз гъабхьундаршул.
Цалик хифар кахь—ктахьиди, Гьаддиз ухшар ву яв гафар. 
Яв шубар нивкIуъ ахьиди, 
Хъа йиздар—апIури ляхнар.
Веледар никкдихъ хъмиди Вердиш апIури аьдат ву. Гъюрхиган дурар интIиди, Хъасин вари харабат ву.
Гьамуясаьт уву хъжагъу 
Улхбаригъ гьамцдар гафар гъя: Темпел, курцIлар, душмнар агъу, Нянатлудар ва лягълягъяр.
Аллагьисан, йипа, гьацдар Гафар aпlpy дада шулин? Гьаддиз темплар вуяв дурар, Хулаъ кьитвал айичв пулин.
Ич хизандихъ зегьмет зигуб Уьмрин къанун дубхьна гьаддиз. Сабанра гафнан илзигуб 
Шулдарич тахсир ктарди.
Ужуб гафнахьан гъван гъюдли АпIуз шулу, кIуруганси,
Йизуб хасият аьгъюри Ляхин aпlypy, шлуганси,
Гъир'ят, намус ибшри хулаъ, Гьадму дарин хазна, беркет? Йиз шубарикан ихь гъулаъ ЧIуруб кIурур адар, гьелбет.
Амма Сеф'ятдин хасият Гьюбюхюз сарун кьан ву. 
Дигиш хьуз учв, ашра ният, Люкьнар йигъанди мукьам ву.
Алабхьу тумраз дилигну КкадабцIури шулу бегьер. Сеф'ятра шубарик лигну Нумуналу кас дар мегьел.
Пис гьякьвал гъя зарафатчи Гьяснан аьяндар гафаригъ:
— Сеф'ятди гъяпIу халачи, Йискьуба гъубзру дуркьаригъ. 
— Ав, ав, кучIал дарив, Гьясан, — Аьлава aпlypa Бесди, — 
БицIи халачи сад йисан Убхуру даккун - даккунди. 
Гьациб кьаназ гъибту мурсул 
Ярхи йискьубаъ дуркьаригъ, Гъубзрудар сабпи ранг, асул, Ламун шулу, гагь кубкIру ригъ.
Маншаллагь, Жар'ятдин гьунар...
Даринхъа риш кас зарбачи.
Мюгьтал дапIна вари гъуннар — Гъибтурдар вазли халачи.
Гьаддиз гьадугъан шубарихъ Жигьиларин шулу улар.
Ва яш гъабхьибси, дурари. Агуру Селимдин хулар.
Аьжаб бахтавар кас дарин 
Сейран чаз кьисмат гъахьи бай! Акьюллур, уччву кIалбарин...
Бажагьат ашул дугъаз тай.
Эгер узухъ гьадгъан яшнан 
Бай хъайиш, валлагьи лязим, Хидийза, дагну гъайгъушнар, Харж апIрийза хал, вуш лазим.
Шуркан  фикрар
Сейрандин гага Селимди Ккебгъна хпирихъди сюгьбат:
— КкудубкIну мектеб Сейранди, Дуфна уьмрин кеспназ нубат.
Шагьриз гъаъруш Сейран урхуз Институтдиз, техникумдиз, 
Пул адархьуз думу уьрхюз — 
Гуж алабхъиди хизандиз.
Гьяйиф, риш вуйихь зирекур Урхуз заан кьиматариз.
Гъурхнийш, уьмур хьибдий закур Бахтлуб чаз, чан веледариз.
«Леъфиз лигну гьачIаркк ликар» Klypy мисал а абйирин. 
Сейранра гьич даршул инкар — Замана ву пул айирин.
Кьюридди апIурай гафар Ибарихъна гъюра шуран. Дугъура адабгъна къарар, Кюмекчиди гъузуз хулан.
— Давди иццру мапIанай кIул, - Деебтнийи сес Сейранди, — 
Белки йизра кьисмат кимшул Урхбак ВУЗ-диъ, вушра кьанди.
Аьгъязуз гьял ихь хизандин: Ккилигура кьюриз къаб ул. Истаж дапIну кьюд йисандин Иливурза урхбиин кIул.
Халачйир ришру Умгьани Дуфна гъяцIли дуркьарихьна. Дупну сабпи бисмиллагьи, Тувра дигъар шубарихьна:
— Уву, Сейран, дуркьариин Дийигъну сим ккиришал див. Вазифа хьибди Жейрандин, Алдагъувал цIикIварин дигъ.
Аьдатнан дару аынкь кубчIвна Ккиришал диврай Сейрандик. Хайирлу хиялар учIвна, Аьлхъюри кIура Жейрандиз:
— Гьан, юлдаш, йип, фунуб чешне Гъядябгъюруш халачийиз? «Табасаран», «Сафар чешне», «Дербентра» кIваин илмийиз.
Багахь хьайиш - хьтарш фужкIа, Гъилигхъан юкьуб терефназ, Жейранди гъапний: — Ву фукьан Гъилигишр, яв Абукраз 
Барабар чешне бихъидар.
Бегьем кяхъруб аьгъю хьибган Сейрандира туву жаваб:
— КIваъ жвуван ккунир айиган, Лазим шулдар чешне жараб!
Эй ахмакь, ву фу кIурава, «Абукар» чешне айинхъа? Узу рихшант апIурава, «Табасаран» адаринхъа?!
Гьадму чешнейиан гъапIиш Халачи хьибди маракьлу. Бихъидивуз душваъ, гъабгиш, Йиз Абукран образ фаркьлу!
Кьадарнаъди ккивну гугар Метрна гьацI сантиметрйикк, Ришвуз хъюгъну ккуру тIубар, Уьру раж ккипна укIубдикк.
Гъирагъдин ражар ву ухшар Щару ччилерин рамагназ! 
Лизи гуграз кIаруб къаншар...
Хъасин сабпи фур ккабалгна.
Лишнихъ
Жвумийин йишвазди гъидин Селимкьариз дебккна хабар:
— Къазина хпир Сарай гъюри, АпIуз шуркан гафар-чIалар.
Швахънивал гьибгъуй чан шуран Гележегдиъ Абукрахъди.
Кьабул дар аьгьвалат хулан, АбцIнайишра девлетнахъди.
«Ху гъибтну йикIуз ужур ву 
Къаздин лягъляхъчи хпир Сарай», — Хайлиндари гьамци кIуру.
Гъулаъ ипру футна, гьарай.
Йип, Къаздикан фу пухьахъа — Малайиксир ву касдин бай. Дугълан фици улхухьа хъа, Гьяйиф, дар чан хпириз тай.
«Сарай бабкан шлуб абгъяйиш, Жил'ина гъибдайи иблис», - Гьамци кIурубра аьгъяйи Жар'ятдизна чан жилириз.
Мяна рябкъюра дурариз 
Гьял апIбаъ Сейрандин кьисмат. Ккунивал ашки дурариз, 
Гьаддиъ а мясляаьт, кьимат.
Хъана ктитура фикрар Шуран эйсйири чиб-чпиз:
— Белки шул гафарра текрар, Вушра пуз ккунду хпириз:

Къазикьарикан улхруган, 
Гьар жюрейин фикрар гъюру. Сарайин ччвур кIваин хруган, Сейран хул'анра гъягъюру.
Ихь шуран ву жара гьарай, 
Дугъкан ебхьну ккундар пис гаф. Гележегдин сижар Сарай, 
Аьгъяшра, вуйир чIуру арф.
ГьапIхьа, жилир, кьисматнахьан Гьергуз хьибдар ухьхьан, гьаддиз Белки, шуйкIан Абукракан, 
Дугъри жилир ихь веледдиз.
Белки, хасият гьюбюхюр
Сумчрин кьяляхъ Сарайинра. Аьйиб апIруси дюрюрхюр,
УчIвидархьа  арайиъра.
Велед багьа ву гьарсариз, Метлебра ву хьувал бахтлу. Ккуниб аьгъяхьуз сар-сариз, 
«Ав» йип, кIура гъийин вахтну.
...Хъирчну гъюра Сарай, Къази, Селимдин хуларихьинди. Раккнихъна имишра манзил, ИлтIикIу дурарихьинди:
— Селим, Жар'ят, хулаъ ачва, Гъюрача, салам аьлейкум! 
Хялар кьабул апIиначва... 
Ав, хулаъ а, гъябгъюра кум... 
— Аьлейкум салам, ав, гъачай, - Теклиф гъапIнийи Селимди, — 
Ккилигури хулаъ ача, Башюста, гъачай гьаминди.
Сумка ча, дупну Жар'ятди Сарайиз, чан хликк ккайи. Дибисну гьадму гьялатди, Хяларин улихь гьучIвнийи.
Гъачай деай, улхьан хулаъ, - Теклиф aпlypa Селимди. 
Хушгел апIуз хъюгъну хулан, Гьерхри гьял, хабар хизандин.
Гьарсаб йишвахь чануб шейъ хьа - Лазим дарубра дивнадар. Марццишнак Сейрандин пай ка, Гьарган гьаци ву, саб гъи дар.
Йигьгиъ хъючхъючар aпlypa Хялариз вуйи хурагну. Къазди гъюбан метлеб кIура, 
Хуш шлустар гафар дагну:
— Гьан, чве, Селим, гьи дуфнача, ГъапIхъан Аллагьди чан амур. Гьаддиз умудлу духьнача:
Шван ният кIулиз удубчIвур.
Абукраз ичв Сейран швушвди Гъафунча мина албагуз.
Гъит дурарин бахт кутIрубшври, Жафа зигру уьмур балгуз!
Вариб аьгъяхьуз cap сарин, Ужувларра.нукьсанарра.
Саб гъулаъ хайлин йисари Гъахьунхьа бицIир, аьхюрра.
Гьаддиз дидкан улхидархьа, 
Фуж вуш девлетлу, фуж касиб Сабанра бизар хьидархьа 
За апIуз ихь тухум, насил.
Ич Абукраз, ичв Сейрандиз Ккунду сабси уьмур хъапIуз. Лап разиди вуча, гьаддиз Дуфнача мясляаьт апIуз.
Сюгьбатнягъ  гъючIву  Сарайра:
— Фукьан гюрчег йигъ даринхъа?!, Пагь, Абукарра, Сейранра 
Лайикьлу таяр даринхъа?!
Гъудгнихъди апIурза дюъйир, Ккарагури cap Аллагьдиз.
Гьар йигъан урхузра кьулгьйир, Сейран кьисмат хьуб кIваъ ади.
Шюкюр ибшри, первердигар 
Яв сабурвализ, кьувватназ! 
Узкан гьапIрур шул севдигар...
Гъачай гъюхьа мясляаьтназ.
Кьюб нирин кьялаъ а Жар'ят: Абгура шуран гележег. Кьабулди вуш балин хас'ят, Сарайин хас'ятнахьан гьерг.
— Жилирихъди вуза рази, Хайирлу сяьтар иширчвуз! —
Жар'ятди гъапиган, Къази 
Хъюгъю чан йишвлин гъудужвуз:
— Бисмиллагьи, Селим, гьавай, Чиб-чпи тебрик апIухьа. Мубаракнан хилар чавай, 
Сарун багагьлуйир вухьа!
Чазра хабар дарди Къаздин Уларихъна дуфна нивгъар. Хъайи-хътру ккуни ппаздин Бахтназ вуйи шаду нивгъар!
Нивгъарихъди алдабхьу ухьт, 
Рюмка диш гьапкъан ушвнихъна. Къазди кIура: — Сарай, ухьухь Хьайиб адабгъ ихь улихьна.
Гьамус шулчвухьан пуз гъуллугъ Учухьна айиб аш, Жар'ят.
Селим, хялижвди гъюз дубгъ, Гюрюшмиш хьуз ади ният.
— Ичв сагъвалин гъайри ккуниб ФукIара адарич учвкан, - Гележегдиз пуз ккундайиб, 
Ачмиш aпlypa гьамустIан.
Дюднигъ гъя Жар'ятдин тIалаб Ккун апIурайиб Къаздикан. Ебхьуз ккунди якьин жаваб 
Гьи гьамустIан Сарайикан.
— Читинвал'ан ич хизандин, Урхуз гъушундайи Сейран.
Гъягъярза, кIур, вушра кьанди, Истаж гъабхьихъан, кьюд йислан.
Ккун апIурза, аллагьисан, Сейран хъасин гьауб урхуз. Абукрахъди юкьуд йислан Хьибдийи пише гъадабгъуз.
Мялимвалин кеспнахъ улар Духьна ухдитIан Сейрандин. ВартIан ужуб кесп ву гъулаз, Ляхнариз вахт шул хизандин.
Аьдати гьялаквал'инди, Сарайи гъапIну умудлу:
— Ху апIарзавуз бал'инди 
Духьну ккундузуз швушв бахтлу.
Фикрар апIуз ляхин адар, Вари хьибди чаз ккунибси. Гележегдиз апIуз мадар, Пише лазим ву ужубсиб.
Сад йисан учухъди хьиди, ЦIийи хулахъди вердиш хьуз. Хъасин Абукру гъахиди, Институтдиз чахъди урхуз.
Ччимди афрарси aпlypa Жарият гъюдал Сарайи. Къазди паршин алапIура, Гафар'ин дугъу кIурайи.
— Гьан, Селим, Жар'ят, гъягъюрча, Хабарсузди дубхьна лаблан.
Гъюру жвумийизди гъюрча, — ГъапIну Къазди Селим хаблан.
Баркаллагь, Жар'ят, гафарин Аьфи ибшри, ухьу гъапIу. Тувбахъан сумка Сарайин, Хялар хулаз рякъюн гъапIу.
КIваъ убчIвнайи бахт
Кьюб сяаьтдихьна азад вахт Тувна мялим адру дарсну.
Гьаз гьапIру давди гьадму вахт. Рита юлдшик лапра карсру:
Шурлан гагь алдабхъура ухьт, КIваз зиян дубхьнайиринсиб. Гагьсана удубчIвура ухьт, Хуррам гештнаъ айиринсиб.
Гьич шуладар апIуз мютIюгъ, Фу дапIнура Абукарчик.
Дугъаз фициб дивдийкIан мюргъ, Ккауз йиз мухрикк, лугарикк.
Институтдин гергми икриъ Фаркьатди деънайи Рита.
— Мюгьюббат убчIвнайиз фикриъ, Шура юлдшиз, — улхуз гъита.
Гьелбет, Зоя, мапIан фикир, Духьна, кIури узу ахмакь. Хьуз шулдарзухьан сикин, Абукразра гъапунза накь:
— Яв ибшри тур, хъа йизуб жан, АпIин узкан увуз ккуниб.
Аьйиб мапIан, Абукар жан, Вува йиз эрзиман, ккунир.
Эгер увуъ сагъ улар аш, 
Лиг узухьинди дикъатди.
Яв гъянаъ бицIибкьан юкIв аш, Узу мигъитан мушкъатди.
Гьамци дупну хабарсузди, Ахънийза Абукран хабаъ.
Хъасин учвра файдасузди 
Мажбур гъахьний учIвуз хабаъ.
Зояйиз дустран ккун хьувал, ХатIалу дюшюшси дябкъна. 
Ва улихьккимиди пувал Намуснан буржиси дябкъна.
Зояйи: — Нач дарин увуз, 
Дугъаз кIюгъли хпир а, кIур.

Курснаъ жара бай адарвуз,
Увухьинди маш илтIибкIрур?
Русвагь гъапIиганси Рита Машнаанра гъахьний дигиш:
— Махъажагъан, Зоя, гъита, Гъаз апIуравахъа сигмиш?
Жараб фукIара ккундарзуз, Мак апIубтIан Абукрахъди.
Чаз дугъри дуст хьуз ккундузуз, Урхру вахт гьаз гьапIру давди?
Холостякди гъузди думу Гьеле шубуд йисансана.
Хпир ккунду гъулаъ гъузну

Любовь ккундарин сабсана?!

Хъебехъ, гъизгъин мапIан, Рита, Абукрахъди дициб «любовь». Зулумкар кьаст кIваъ мигъибтан, Махьан гъалатI, апIин сабур.
Агарзавуз жакулсир бай, Фагьумлур, уву ккун aпlpyp. 
Белки увухъди гьадму тай ШуйкIан, ярхи уьмур хъапIрур...
Амма, рябкъру гьялариан, Ритайиз кIуб метлебсуз ву.
Дугъу юлдшин гафарикан 
Дарс гъабгдар, пуб мянасуз ву.
— Дустарди гъузурча уьмриъ, - КIури, инкар шули юлдшиз, - Гьамци сар-сариз рякъюри 
Гъузну кIури гьашру, шлиз...
Кинойизра гъушнийза сан 
Хил ккадабгъну Абукрахъди. Багахь хьтайи таниш инсан, Гъилигнийча юкIв хътрабхди.
Фукьан начур дайинхъа, пагь...
Хпир гъахирсиркьан дайи. 
Мак апIури гъябкъиш нагагь, Гьиссвалкьан улупурдайи.
Белки Абукру кIурашул:
— Гьамци гъизгъин ишри Рита! Жиниди юкIв тIубкIурашул 
Ву кIурава: — Думу гъита!
Хасиятсуз  сижар
ГьацIишвар ву. Даабхна гъул, Ицци нивкIуъ а гъуландар. Амма cap Сейрандин рягъюн Гьяракат яваш шуладар.
Гьам ражнура гьяракатнахъди, Алахьури ашра гугар, 
Сюгьбатнаъ а Абукрахъди 
Аьшкь кубчIвру, кIваин апIруган.
— Йиз Абукар, шулва зяиф, Пул хътрапIиш вахтниинди. ФукIара вуз дариз гьяйиф, Лихидиза йигъди-йишвди.
Анжагъ урх ва ккудубкIну ВУЗ, Ихь гъулаз гъач диплом хьади, Къабан миннат вуйиз увуз:
— Яшамиш йихь гъир'ят хъади.
Гьелбет, явдари туву гаф, 
Лап ухдитIан накьвдиъ убчIвну. Урхуз гъаъдича, гъапи гаф
Гъяргъян лап дукIси гъюдубчIвну.
Гьаци вушра баладайи, 
Сикинди гъитрийиш узу. 
Накь кючейиъ яв дадайин, 
Пис хабар тIамгъаси гъубзну:
— Касибарикан швушв хувал, Учу гьич ужу гъапIундар.  Аьгъя язнайи урхрувал —
Саб шигьикьан хътапIундар.
Жарадарин сижар, абйир 
Йиз Абукранстар вуйинхъа? Багъиш aпlypy «Жигулйир», Язнайиз гьяйиф шулинхъа?
Чпира дийихнайидари 
Йиз бализ фу хътапIиди? Сейранра дийигънадарин
Гьаъ, кIури учв жилирихъди?
Шагьрикан гаф апIуз хъюгъиш, Улупурза аьхъв панзарин.
Чпиз ккуниб апIуз хъюгъиш, Кьял'ин элеур жиларин.
Сижарин гафари Сейран ЦIийкIултIан дапIна дердлу. Багьана адарди гиран  КтапIуру швушваз мердлу.
НивкI дяргъюри ккудубкIну йишв, Аьхникк ккучIвнашра Сейрандин. Klypa чакна: — Уьмур, гьяйиф,
Яв гъаври ахъарза кьанди.
Хажалат тувра Сейрандиз Гъулаъ тарагънай хабрари:
— Сейран кьабул дар жилириз, Алдатмиш дапIна жарари.
Модный риш а, кIур Абукраз, Чахъди ВУЗ-диъ урхурайир, Ккилигура, кIур хьадукраз,  Гьам багарихьди гъюрайи.
Мумкин ву, узу ахтармиш 
АпIуз кипнай футна вушул. Гьаддиз сабпну гьялак, гъизмиш Хьуз ярамиш гьичра даршул.
— Йип, Абукар, фу дубхьнавуз, Фу жинивал айив узхьан?
Таза швушв хуз ккун дубхьнавуз КIури гъулу гьерхра узхьан.
Гьамкьангагьдиз дябкънайи бахт Анжагъ уву, уву вуйиз.        Нашдяив гафар: «Мюгьюббат, Дюн'яйиъ айи-адрур йиз!»
Гьялак духьнава гъи, Мурад, Гага дяркьнавуз нивкIуъди? Гьяфтайилан гъюрза, кIура Увуз мярхяр, гъяфтар хьади.
Гьадмуган апIурхьа гафар 
Яв гагайихъди кIваантIан. Гьелелиг мапIан тярифар, Ужур вуйиз, кIури вартIан.
Алдатура балин кIулан, КIюгъялди хил чан дадайи: 
Чав чаз кIура цIийикIултIан:
— Жараб дарш, зуз бай адарин?!
Абукрансиб ву маш балин, 
Тупси гергмиб, ацIу кIвантIар Дадайин лишнарра хайлин 
Ка улчIвмарик, яркьу унтI кка.
Хулаъ йишвандин юлдаш-тай Духьна Мурад чан дадайиз
— Шюкюр ибшри хъиршбаз зухъ бай, ЮкI тIубкIрий, думу адайиш.
Мак апIури, аъну хабаъ Сюгьюбатнаъ а байна дада.
— Вахт ими, ахурхьа сабан, — Дупну нивкIуз гъушу. Дад а!
Сейран сабпи ражну гъафил ГъапIну гъийин меъли нивкIу.  Хъа сижар, раккнихъна гъафир, Хулазди швушваз хъилигу:
Сижарин люкьнари Сейран, Кьюркьлин цIа кубкIганси гьергу. Дархьиди гъубзринхъа гиран — Жизбибдин кIуллан элегу.
Багъишламиш апIин, дада, 
ШейтIни гъафил гъапIза нивкIуз. Сабпи ражну гъабхьиб вуда! –

 Сейран хъюгъю аьхъиз гъягъюз...
Дерд туву  шикил
ТятIилариз дуфна гъулаз Юкьуд йигъазди Абукар.
— Гьархундаривуз рякъ хулаз? — Ерхьур дугъаз кялхъру гафар.
Хушбеш, сюгьбат апIбахъан чан Дадайихъди сарна сарди.
Улар'инди кIура: — Гъача, Сейран, ихь улхьан хулазди.
ГьацI йисанкьан эйсийин лик Идриву хал Абукраз гъи Либгура пашманди. Цалик Рябкъюра чан шиклар кади.
Учв Абукар гьачIарккнайи Дивандиин Сейран деъна. Жилириз хил гьачIабккайиз, Дугъак гъабгъу жаваб кубсна:
— Бизар духьназа рякъюъ гъи, Гьаддиз узук мукучанай. 
— Бализкьан яв маш рябкъюз гъит, 
Фу дубхьна мугъаз? Вайгьарай...! 
Фици фикир гъапIнуш аьгъдар, Абукру гьаци гъапибдин.
Вушра швумал ву: — Дюз гъюрдар, Сейрандиз хажалат хьибди...
— Багъишламиш апIин, хпир, Ягъурсуз гафарикан йиз. Ликриъди гъулазкьан гъафир, СацIиб илдигъуз ккундайиз...
СатIи гъахьну хпирна жилир, Гъапиб гьархуз чарйир зигну. Юурадаршра гафар жини, Леъфиз кIул'ина гъизигну...
Абукраз Сейран лигура Мюгьюббатнан улариан.
Тинк-тинк, тинк-тинк юкIв ебгура, Гагул лизи мухрин айтIан.
Нюкгьин хпир вушра, дугъу Нач'вал кади апIура мак. Сейранди чан ургъйир ругъу Къайдайиз хуз духна гьялак.
Ликарихъна дахьна кушар Успагьивал тувнадарин?! Дагъдин жейрандиз ву ухшар, Абукар гъавриъ адарин?
— Хабарсузди ккудубкIну йишв, - Klypy Сейранди, — пагь, махъв ву! Гьарсабдиз а чан вахт, чан йишв, Рягьят апIин, гьамус дахъ вуз!
Жилирин гъвалахъ хъайи вахт Дубхьнашра чаз вартIан багьа, ЧIатинди лигну, гьадму бахт Сейран чIюбгъюз мажбур ву гьа.
— Гагана бай аьхникк гъузай, АпIури махъвар cap сариз. Мурад, тIагъруди мугъузан, ГвачIин ву, лигай cap сариз.
Узу душну ккунду штуз, Гварна гажин хьади дишла.
Хъуркьну ккунду хюни ккибтуз, Гъулаъ гьиишнар айинхъа?
Ухди нивк хъатIабццу велед Хъиргну нивкIан дадайихъди.
Дубхнашра чаз велосипед, Дуствал адар гагайихъди.
Кидирчну чан чIатху улар, Мурад Абукраз лигура. Гьамус сюгьбатнаъ а дурар, Таниш'вализ рякъ абгура.
— Уву фуж вува, йип аган, Гъабхир вува узуз «велик»?. 
— Узу вуза, бай, яв гага, Хъазухь увуз туп ва шарик. 
— Хъа гага вуш, гьаз шулдарва, Дадайихъди гьарган хулаъ?  Учхьан сарун гъягъидарва? Варидин гагйир а гъулаъ!.. 
Уларилан хъитуз гъиту, Мураддин гафари нивгъар. Абукру чан хабаъ иту, 
Фицдар вуш лига гъиллигъар?!
— Гъидизва йиз бализ хьади Багъишар, уву гьадрархди. Гьамус апIри махъв Мурадди, Хъа дада ляхниз гъарахри.
Ляхнар ккудукIхъан гвачIниндин, Илдибтну рабочий халат, 
Гьерхра дегьлизхъан Сейранди:
— Абукар, ча убуччру палат. 
— Белки, ккуртт дубхьнашул кьалу, Лиг хявдизра кIару кастмин. 
Гьамусдихъантина халу Пидарза, — кIура йиз бали.
Пагь, аьламат! Дябкъна шикил, Гъултхихь хъади чан жилирин. 
Ва дубхна Сейрандин фикир, Дугъан гарцIлик карснайири.
Ипу гъянаъ гюллдинсиб варкI, КIваин алдру гьадму шикли. ДапIна Сейран гьацира гъаркI Сижарин гафари икриъ:
— Хиял шул мирас- варисдин Йиз швушв малайик ву, кIури. Гьяракатар ву иблисдин...
Гъузру кIваъ айиб даркIури.
«ШейтIнар шулу явши шюкьраъ», - Гьамциб агъал а урсарин.
Ииздар ву буш гафар, люкьнар, Хъа Сейран ацIна кьастари...
Гьархну Сейран чан гъайгъушнар, Жиниди шиклиз лигура:
— ХьидикIан учвкан йиз душмнар? - Фагьумлуди элегура.
«Гьаммишан гьамци сатIиди!» - Шубуб гаф ка шиклин гъвалак. БикIурайир хатIниинди, 
Яраб гъахьундайкIан гьялак?
Белки, ивнашул жанаврин Вягьши юкIв, чануб адабгъну?
Дарш жилир, хизан айирин Шулинхъа риш чаз тадагърур?
Баладайи, узлан артухъ Рякъюз-агуз адми вуйиш. 
Йип, Абукар, фит'инди тухъ
Духьнаш ув'ин, йип, кьантIа риш?!
ХъутIукънайи  цIигьран  кушар,
Бандав али хъюхъ мешребсуз...
Абукар, гъабхну  яв буш'вал,
Рякъю гьахъувал здебсуз...
Фициб къарар адабгъуруш Мюгьтал духьна гьаму аьжуз. Шиклин сир ашкар aпlypyш, Хьуз мумкин ву уьмур ужуз.
ВуйиштIан, гьякьлуб ву хабар Гъулаъ айиб Абукракан. Гьадугъаз шулуш барабар, Аьйиб aпlyp халкьди узкан.
— ШейтIниз гъуллугъ апIидарза, Сабур апIин! — гъапну чав чаз. Балин кефйир уьргъидарза, 
Гъи сабпи бахт дубхьна дугъаз.
Палтар урччура хпири 
Гьар жюрейин фикрариккди,
Шура: — Гъит жилири йипри, 
Чан кIваъ айибра гъитIрибкIди.
Зиъланди Абукран тягьрар Хпирихьна чIурудар дар.
Белки, aпlyp чав чаз агьрар, КтучIвнуш ляхнар аьмалдар.
Лигура Сейрандин машназ ФукIа чакан ктрубчIврубси. Гьаддиз Сейранра гьиишназ Рякъюрайи ккудубчIвубси.
— Баладар кас, гъабхьиб гъабхьну, Гьарсари чан балгуру бахт. - Сейрандилан ухьт алдабхьну, 
Гъапну: — Уьл гьивуз дубхьна вахт.
Гъач, Мурад, гагара хъади, ГвачIниндин уьл дубхьна гьязур. Хъасин гъарахай ихь багъдиз, 
Ичв палтар урччурза узу.
Мугъузанай лап кьаназра, Багъдиъ, кючйиригъ лицури. Хябяхъдиз убккай ихь гъазра, Гъибтну ккунду шид рибцури.
Лицура гагана чан бай, 
Сабпи ражну чпин багъдиъ.
Хябяхъдихъна гъаъну габан, 
Малар тухъ дапIну чру дагъдиъ.
Сейрандихьна дуфна хюни, 
\Учв ккибт, кIури, укI ча, кIури, Сижар хъюгъна уьлюрхюри
Швушваз люкьнар, хълу тIуркIури.
Уьлюхрхюра люкьнар дугъу Айи-адру чан бализра.
Лигура, маш дапIну ругъу, Хулаз бедре никк хайизра.
Аьгь aпlypa швушву гъира, Сижарин камк кайи гафар. 
Дугъан улихь лап сагъирра 
ЧIалсуз шулу, гьархну гьярфар...
Рябатсузвал
Хпири хътапIу къад агъзурихъ, Абукру жвиллишнар духна. ЙицIуд агъзур манат пулихъ Гъадагъу путуркйир дурхъна.
Гьелбет, жумарт ву Абукар, Харж апIуз жарари гъабхуб. 
Чан палтар духьнашра биркар, Вижна ктар, гъабшиш чяхир.
Ярхи йишвди компания Тешкил гъапIур Абукар ву.
Гъерхрур адар: — Пай кайин яв, Пулик ичIи жибдиъ убчIву?
Гьелбет, гьархундар Абукраз Багъиш тувуз Ритайизра —
Бац гъивну таза хьадукран Кюкйирин кьюб кунцIаризра.
Хабар дайкIан жилириз чан Хпири гъизигу зиллет...
ГвачIнин хъюгъну хябяхъдизкьан Халачихъ гъизигну зегьмет.
Учв студент вушра дугъу Гьаъра йигъар ресторандиъ. Сабйишвлан хьубан улдугъу Къарарра адабгъну дугъу;
— Кефер хъапIрурин ву дюн'я, Гьерччебетер иошри вахтнан! НашдикIан узуз ккуни яр, 
Абгуз ккундиз жюлег бахтнан...
Раккнариан утIурккишра, 
Нач ва гьяя адру Рита 
Гъиди улдариан вушра, Анжагъ пиди: — Узу гъита!
Гьаддиз гъавриъ хьуз шулу гъи, Балин рякъюъ учIвнай битIран. Дустари гъапнушра, сагъи Гафарикан асар адар.
Гьамкьан гагьдиз Абукар чпин Курснаъ ужур студент вуй. 
Хъа юкIв улубкьган чиб чип'ин, Гъудубгний балин урхбан суй.
Лекцйир йигъан ккидирчури, Байна риш шулу паркариъ. 
Фукьан гъяркьну идирчури, ГьямпIсиб гьялназ бай дуфнади.
Фукьан вахт ву стипендия Дярябкъди бализна шураз.
— Аьхю гафар, йип, нашдияв, - Тягьнийир кирчра Абукраз.
Аьхю гафар кIулиз бала...
Klypy мисал гьаз гьархрава?
Вахт дарин хъергуз, гъюз кьара, Гьаз чIуру рякъ кадабгънава?
Айи-адру интIи Рита, 
Паччагь ву чпин хизандиъра.
— Баладар кас, йиз риш гъита, - КIури шулу дадайира.
Гьаддиз нач'вал аьгъдру «язна», Хулаз гъюру ккуни вахтна. Улупуру вари хазна, 
Гьивру ипIруб гьар бабатнан.
Абйириз кIюгъялди шулдар. Фу хурушра шуран дустраз. Амма сабанкьан гьерхундар:
— Ичв мюгьюббат гъубздин кьаназ?
Фуж кас вува, хизан авуз, Белки, хпирра ашул яв?
Я риш, гьаму бай аьгъявуз? Хъа урхбакан фу шулаяв?
Институтдин мялим вушра, Ритайин гага, дадара, 
Мялимари аьрз гъапIнушра, Шураз гьич гафкьан кIурадар.
ИнтIивали дапIна фурслу  Тахсирназ жаваб адру риш. 
Гьаддиз дадайикра курсру, Мискьалсиб даккнивал гъабхьиш.
Рякъюн улихь рубзурайи, Булагъдиккна дуфна Рита. 
Дугъахь гъи кьюб бедре хьайи, Гъабхуз кка шид, урччуз палтар.
Амма гьялаквал дубгнайи, 
Чан Абукар гъяркъган дишла. Фукьан гъапишра ургнайи, Байси, гьадму кюрпе ришра.
Вушра нач'вал дипну ярхлаз, Ритайи фикрар уч гъапIу:
— Кьан шулушра гъягъюз хулаз, Гьязурза мани гаф капIуз!
Дивну жилиин бедрийир, Штухьди чиб ацIнайидар, Гьархну вари дердер-балйир, Сюгьбатнаъ а юкIв алидар.
— Ккунир, уву гьаз гъюрдарва, Ич икризди, йипа ари?!
Йиз кIваан удучIвурдарва, Гьархри шулвуз ляхнар вари.
Гъач узухьна ккуни вахтна, 
Ич раккнар ву увуз ачухъ. Гьадмуган либхиди бахтра, Гюрюшар ихь гъахьиш артухъ.
Йиз кIван гьиссвал, метлебар пуз, Ккуний ккебгъри ярхи сюгьбат! Гьязур вуза вуз улупуз, 
Йиз жумартвал ва мюгьюббат.
Вари хьибди, анжагъ узуз, Гьаргандиз дуст вуди гъузиш. Меъли уьмур тувуз увуз, Гьязурза, ву гьамци гъузиш.
Анжагъ гьарган улуп яв маш, Узухьинди камаллуди.
Гьарган зухъди гъузуз кьаст аш, Уьрхндзаву баркаллуди.
Жан, Абукар, махьан аьсси 
Йиз кIюгъли, интIи гафаркан. Дихъидарвуз риш Ритасир, 
Ул хътрукьру жил'ин саркьан.
Вари аьламди гъапишра, 
Кас адариз вутIан ккунир. Узкан уву фу гъапIишра,
Гиран хьибдариз, йиз кIубнир!
Гъач балгухьа уьмрин шибритI, Уьмурлуг битав шлуганси. 
Гъач узухьна гъи, дарш серитI, Кьюрид кьаназ деъруганси.
Ритайин гафар ушвнихъна 
Гъюра, рягънихъна удрарси 
Йигъ дуфнашра хяхбяхъдихъна, Ергури ими мудрарси.
Гьаци вуйивал гъазари, Субут aпlypa гьам гьялат. Сюгьбатнаъ айи ксариз,
Рябкъюрадар  гьякь аьгьвалат.
Мюгьюббатнан ляхнарихьан, Гьигърадар дурариз гъазар. КIюгъливалин улхбариан, Дябкънадар дапIнайи азар.
Ригана чан Абукар гъи, Мюгьюббатнан кефнаъ имиди УтIубгъну гъазари чагъи, 
Кьюб бедре шид чпиз бегьемди.
Аьламат жарабдиъ а ки — 
Кьюб бедре шиъ фици гъубхънуш, Аьгъю гьичра гъабхьундайки...
Лиг гьа мюгьюббатди гьапIруш!
— Я керемет, му фу гъабши, - Гьерхра чав чахьан Ритайи. - Бедрйириъ айи шид набши? 
Узу дурариъ убзнайиб?
Фун гьидипну гъялхъну 
Хункар, Гъазарин шад мяракай'ин.
Klypa дугъу: — Гьей, Абукар, Рита гъахьну гъалиб ув'ин.
Гардниин алапIва самбал, Сарун лукI вува Ритайин.  Вари уьмриз хьидва гьамбал, Яв хизандин язухъ дарин?
Аьйиб, аьйиб, хьубан аьйиб, Ибшри увуз, фикирсуз кас! ВуйштIан хабар гъаохьну кайиб, Хуландариз ву туву даре...
Шлин тай духьнава, йипа, Нач даривуз жилирза пуз? Наан гъидихъунвуз Рита, Нач хьибдаривуз улупуз?
Гьамцдар гъиллигъар уч апIуз, Дуфнайирва ярхла шагьриз?
Нам хьибдарвуз гаф-чIал капIуз, Малайиксир яв хпирик?
Алдабкьура Хункру чан кIул, Мюгьюббатнан сягьна гъябкъган. Амма Абукру чан кIул 
Ис дапIнадар, мирас гъяркъган.
Гьеччебетер ибшри вари Юуруганси, цIийикIултIан, Хабар алдагъура бали, Рябятсузди Ритайилан.
— Яраб, аллагь, фу пидийкIан, Сейрандиз зу гъулаз гъушган? АчIнивал чаз рябкъидийкIан, Гъафиган Абукар хулаз?
Сейранди чан жилир дяркъну, 
Гъач гъапиб гьархнадар Хункраз. Амма дугъахьди гаф гьякьлу 
АпIуз ккунди имдар дугъаз.
ВуйиштIан, Сейранди хъана Бурж дапIну пул трна гъира.
— Саламар йип чан балхьанра, Абукар аьркъ, аг, пул тув гьа!
Кьюб-шубубан хътакури, Сейранди гъапIний тIалаб. Фици, йип, йигъан закурин, Хьади гъягъидийкIан жаваб?!
Яв жилириз артухъди ккабхь, Жарарихъди кефер зигуз.
Ккебгъну — ккудубкIайизкьан дабхь, Гьархрадарва вуз илзигуз.
Хункру ктитура дердер, Чакна, сарун ебхьрур адар. Гафарикан щиърин бендер, Духьна, амма чара адар.
Хъана дугъан уликк шикил Рябкъюра аьжуз Сейрандин. Гьадгъукан aпlypa фикир, Ярхи уьмур гъябкъю касди.
Гьадму бала улдубчIвруб дар, 
Ухди келле буш гъабхьирин. 
Дерд Сейрандин кудубчIвруб дар, ЧIуруб хьибди йигъ ахирин.
Гьамцдар фикрари гъаллаш, ГъапIу мирас кьяляхъ гъюру. Гъулаз гъушган улупну маш, Сейрандиз пашманвал гъюруб.
Гьамус хъана хътакухьа, Мюгьюббатнан сягьнайихьна. Гьяракатар улупухьа, 
Аьлава хьуз гъапибдихьна.
Абукара Рита хьайи 
Йишван исихь деънай баяр,
Аьлхъбаан гъаллаш духьнайи, Гьациб гьялназ дуфна таяр...!
Хъа гъазар кIуруш фурслуди Дийигъну гьадрарин улихь Тамам гъапки намуслуди, Вазифа гьадрарин улихь.
Исихъ хъайи баяр кIуруш, Хъюгъна аьлхъюз дурариин. 
Фу кIуруш ясан фу гъибтруш, Мюгьтал ву хъунцамегьмрар'ин.
Музыкайин сеснан ерин, 
Гъазари чпин сес уьлюхна. Аьшкьлудариз дапIна серии, Паплари деетна штун цIадлар.
Гьамциб гьядисайин кьяляхъ, Абукран ччвур гъабхьну ужуз. Ритайихъди дапIну тярхъ-тярхъ, Хъюгъну хъана аракь убхъуз.

